
ᑐᓐᓂᖅᑯᑎᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
 
ᐃᒪᐃᑦᑑᓪᓗᒋᑦ 
 
ᑐᓴᒐᒃᓴᑦ: X      ᐃᓱᒪᓕᐅᕈᑎᒃᓴᑦ:  

ᐱᔾᔪᑎᐊ: ᐊᑯᓐᓂᖅᓱᖅᑐᒃᑯᑦ ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᑦ ᐊᕐᕌᒍᐊᓄᑦ 2012-2013 ᓄᓇᕗᒥ ᐅᒪᔪᓂᒃ 
ᖃᐅᔨᓴᕈᑎᒃᓴᑦ ᑮᓇᐅᔭᑦ ᐸᐸᑕᐅᔪᓂᑦ ᐱᓕᕆᐊᓄᑦ 

ᖃᓄᐃᓚᐅᕐᒪᖔᑦ: ᓄᓇᕗᒥ ᐅᒪᔪᓄᑦ ᖃᐅᔨᓴᕈᑎᒃᓴᑦ ᐸᐸᑕᐅᔪᑦ ᑮᓇᐅᔭᖁᑎᖏᓐᓂᑦ ᖃᐅᔨᓴᕈᑎᒃᓴᓄᑦ ᐱᓕᕆᐊᑦ 
ᐊᒃᑐᐊᓂᖃᖅᑐᑦ ᐅᒪᔪᑦ ᒥᐊᓂᕆᔭᐅᓂᖏᓐᓄᑦ ᑲᒪᒋᔭᐅᕙᒃᑐᑦ ᒐᕙᒪᒃᑯᑦ ᐱᓕᕆᕝᕕᖁᑎᖏᓐᓄᑦ.  ᓄᓇᕗᒥ ᐅᒪᔪᓄᑦ 
ᖃᐅᔨᓴᕈᑎᒃᓴᑦ ᐸᐸᑕᐅᔪᓂᑦ ᐱᓕᕆᐊᑦ ᓈᓴᐅᑎᖃᐅᖅᑎᑕᐅᕗᑦ ᓇᓗᓇᐃᒃᑯᑕᓂᒃ ᐊᒃᑐᐊᓂᖃᖅᑐᓂᒃ ᐱᓕᕆᐊᖏᓐᓄᑦ, 
ᐊᕐᕌᒍᐊ ᑐᒃᓯᕋᐅᑎᓕᐅᕐᖓᓚᐅᖅᓯᒪᓂᖓᑦ ᐊᒻᒪ ᐱᓕᕆᐊᑉ ᓈᓴᐅᑎᖓ ᐊᑐᖅᑕᐅᕙᒃᐳᖅ ᐱᓕᕆᐊᑦ ᓈᓴᐅᑎᖃᖅᑐᑦ 
ᐱᒋᐊᕐᓂᖃᕐᖢᑎᒃ ‘2’ ᓇᓗᓇᐃᖅᓯᓯᒪᕗᖅ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᖓᓐᓂᒃ ᐊᕙᑎᓕᕆᔨᒃᑯᓐᓂᒃ (ᓄᓇᕗᑦ 
ᒐᕙᒪᒃᑯᖏᑦ) (GN), ᐱᓕᕆᐊᑦ ᓈᓴᐅᑎᖃᖅᑐᑦ "3" ᓇᓗᓇᐃᖅᓯᓯᒪᕗᑦ ᐱᓕᕆᕝᕕᖓᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ 
ᐱᓕᕆᐊᑦ ᓈᓴᐅᑎᖃᖅᑐᑦ (DFO) "4" ᓇᓗᓇᐃᖅᓯᓯᒪᕗᑦ ᑲᓇᑕᒥ ᐅᒪᔪᓕᕆᔨᑦ ᐱᓕᕆᕝᕕᖓᓐᓂᒃ (CWS). 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 2012-2013 $759,350 ᑐᓂᔭᐅᓚᐅᖅᑐᑦ 12−ᓄᑦ ᐱᓕᕆᐊᒃᓴᓄᑦ (6 ᓄᓇᕗᑦ 
ᒐᕙᒪᒃᑯᖏᑦ, 4 ᐃᒪᕐᒥᐅᑕᓕᕆᔨᒃᑯᑦ ᐊᒻᒪ 2 ᑲᓇᑕᒥ ᐅᒪᔪᓕᕆᔨᑦ ᐱᓕᕆᕝᕕᖓᓐᓄᑦ).  ᓇᐃᓈᖅᓯᒪᔪᑦ ᓯᒃᑭᑕᕐᒥ 
ᒪᒃᐱᒐᕐᒥ ᐊᒡᒋᖅᑐᒥ ᐅᖃᐅᓯᖃᖅᐳᑦ ᖃᓄᖅ ᑐᓂᔭᐅᓚᐅᕐᒪᖔᑕ ᑮᓇᐅᔭᐃᑦ ᐊᑐᓂ ᐱᓕᕆᐊᒃᓴᓄᑦ. 

ᐊᑕᐅᓯᕐᒥᒃ ᒪᓕᒐᖃᖅᑐᑦ ᑮᓇᐅᔭᖃᖅᑎᑕᐅᔪᑦ ᓄᓇᕗᒥ ᐅᒪᔪᓄᑦ ᖃᐅᔨᓴᕈᑎᒃᓴᑦ ᐸᐸᑕᐅᔪᓂᑦ ᑐᓂᓯᖃᑦᑕᖁᓪᓗᒋᑦ 
ᐊᑯᓐᓂᖅᓱᖅᑐᑯᑦ ᐱᕙᓪᓕᐊᓂᖏᓐᓄᑦ ᐊᒻᒪ ᑮᓇᐅᔭᓕᕆᔾᔪᑎᖏᓐᓂᒃ ᐅᓂᒃᑳᓕᐊᓂᒃ ᑎᑭᓚᐅᖏᓐᓂᖓᓂ ᔮᓐᓄᐊᕆ 
15th. ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑎᑎᕋᖅᓯᒪᓕᖅᑐᑦ ᓇᐃᓈᖅᓯᒪᔪᓂᒃ ᐊᑐᓂ 
ᐱᓕᕆᐊᖑᔪᓄᑦ ᓂᓪᓕᕐᕕᐅᓯᒪᔪᐃᓐᓇᐅᓪᓗᑎᒃ ᐊᒻᒪ ᐊᑐᓕᖁᔭᓕᐊᖏᑦ ᑎᑎᕋᖃᓯᐅᑎᓯᒪᓪᓗᑎᒃ.  ᑖᒃᑯᐊ ᓇᐃᓈᖅᓯᒪᔪᑦ 
ᐅᓂᒃᑳᑦ, ᐱᖃᓯᐅᑎᓯᒪᓪᓗᑎᒃ ᐊᑯᓐᓂᖅᓱᖅᑐᒃᑯᑦ ᐱᕙᓪᓕᐊᓂᖏᓐᓄᑦ ᐊᒻᒪ ᑮᓇᐅᔭᓕᕆᔾᔪᑎᖏᓐᓄᑦ ᐅᓂᒃᑳᓕᐊᑦ 
ᐱᓕᕆᐊᓄᑦ ᐊᑐᐃᓐᓇᐅᑎᑕᐅᕗᑦ ᑎᑎᕋᖅᓯᒪᔪᑦ  ᒪᒃᐱᒐᖏᓐᓂ ᐅᖃᓕᒫᒐᐃᑦ 33-44 ᑲᑎᒪᔨᓄᑦ 
ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ (ᒪᓕᒡᓗᒋᑦ ᐅᖃᐅᑕᐅᓯᒪᔪᑦ ᐊᑖᓂ ᓯᒃᑭᑕᕐᒥ). 

to ᐱᓕᕆᐊᓄᑦ ᓯᕗᓕᖅᑎᒋᔭᐅᔪᑦ ᐱᓕᕆᐊᓕᒫᓄᑦ ᑮᓇᐅᔭᖃᖅᑎᑕᐅᓚᐅᖅᑐᓄᑦ ᑐᓂᔭᐅᓯᒪᓕᖅᑐᑦ ᐊᑯᓐᓂᖅᓱᖅᑐᒃᑯᑦ 
ᐅᓂᒃᑳᓕᐊᖑᔭᕆᐊᖃᖅᑐᑦ ᐱᕙᓪᓕᐊᓂᖏᓐᓄᑦ ᐊᒻᒪ ᑮᓇᐅᔭᓕᕆᔾᔪᑎᖏᓐᓄᑦ ᐅᓂᒃᑳᓕᐊᑦ ᑐᓂᔭᐅᓯᒪᔪᐃᓐᓇᐅᓕᖅᑐᑦ 
ᐅᓂᒃᑳᑦ ᐅᓪᓗᒥᒧᑦ ᑎᑭᓪᓗᒍ, ᑭᑭᓪᓗᒍ ᐊᑕᐅᓯᖅ ᐱᓕᕆᐊᖅ ᐅᖓᕙᕆᐊᖅᑕᐅᖁᔨᓪᓗᑎᒃ ᑐᒃᓯᕋᕐᒪᑕ ᐃᖅᑲᓇᐃᔭᖅᑎᓄᑦ 
ᐊᖏᖅᑕᐅᓚᐅᖅᑐᑦ.  ᐃᓚᖏᑦ ᖃᐅᔨᓴᖅᑎᐅᔪᑦ ᐅᓂᒃᑳᓕᐊᓂᒃ ᓱᓕ ᑐᓂᓯᔭᕆᐊᖃᓚᐅᖅᑐᑦ ᓯᕗᕐᖓᒍ1 2012/2013 
ᑮᓇᐅᔭᖃᖅᑎᑦᓯᓐᓇᐅᑉ ᐊᒻᒪ ᑐᓂᔭᐅᓚᐅᕐᒥᔪᑦ ᓱᒋᐊᖅᑕᐅᔾᔪᑎᖏᓐᓂ ᐃᓗᐊᓂ 2013/2014 ᐊᑐᕐᓂᐊᖅᑐᓄᑦ 
ᑐᒃᓯᕋᐅᑎᓕᐊᖏᓐᓂ. 

ᒪᓕᒡᓗᒍ ᓄᓇᕗᒥ ᐅᒪᔪᓄᑦ ᖃᐅᔨᓴᕈᑎᒃᓴᓄᑦ ᐸᐸᑕᐅᔪᑦ ᐊᑐᐊᒐᖓᑦ, ᐅᑯᐊ ᓱᒋᐊᖅᑕᐅᔾᔪᑎᒃᓴᑦ ᑭᖑᕙᖅᑐᓄᑦ ᐊᒻᒪ 
ᑐᓂᓯᖏᑦᑐᓄᑦ ᐅᓂᒃᑳᓕᐊᓂᒃ ᐊᑐᖅᑕᐅᓚᐅᖅᑐᑦ ᖃᐅᔨᓴᐃᓕᖅᑎᓪᓗᒋᑦ ᑎᑎᕈᑎᒃᓴᖏᓐᓂᒃ ᓄᑖᑦ ᑐᒃᕋᐅᑎᓕᐊᖑᔪᓂᑦ 
ᐱᓕᕆᐊᒃᓴᖃᕈᒪᓪᓗᑎᒃ ᐃᒪᓐᓇᖅᑎᕆᓚᐅᖅᑐᑦ ᐱᓕᕆᐊᒃᓴᑦ ᓯᕗᓕᖅᑎᖓᓐᓄᑦ ᐅᑯᖓ: -6 ᑎᑎᕈᑎᓂᒃ ᐊᑐᓂ 
ᑐᓂᔭᐅᖏᑦᑐᓄᑦ ᐅᓂᒃᑳᓕᐊᓄᑦ ᑐᓂᔭᐅᔭᕆᐊᖃᖅᑐᓄᑦ, -4 ᑎᑎᕈᑎᓂᒃ ᐊᑯᓐᓂᖅᓱᖅᑐᒃᑯᑦ ᐅᓂᒃᑳᓕᐊᓂᒃ 
ᑐᓂᓯᓯᒪᖏᑦᑐᓄᑦ ᐊᒻᒪᓗ -2 ᑎᑎᕈᑎᓂᒃ ᐊᑐᓂ ᐅᓂᒃᑳᓕᐊᖅ ᑭᖑᕙᖅᓯᒪᓪᓗᑎᒃ ᑐᓂᔭᐅᔪᓄᑦ.  ᑖᒃᑯᐊ ᓱᒋᐊᕈᑎᐅᔪᑦ 
ᐊᒃᓱᑲᓪᓚᒃ ᐊᒃᑐᐃᓯᒪᕗᑦ ᑭᖑᓪᓕᖅᐹᖓᓂ ᑎᑎᕈᑎᖏᓐᓂ ᑐᒃᓯᕋᐅᑎᓕᐊᖏᓐᓂ ᐃᓚᖏᓐᓄᑦ ᑐᒃᓯᕋᐅᑎᓕᐅᖅᓯᒪᔪᑦ 



ᐊᑐᕈᒪᓪᓗᑎᒃ ᐊᕐᕌᒍᐊᓂ 2013-2014; ᑭᓯᐊᓂᓕ, ᑖᒃᑯᐊ ᓱᒋᐊᐅᕈᑎᐅᔪᑦ ᐊᑐᖅᑕᐅᕙᒃᐳᑦ ᑭᖑᕙᖅᓯᒪᖏᓪᓗᑎᒃ 
ᑐᓂᓯᖃᑦᑕᖁᓪᓗᒋᑦ ᐅᓂᒃᑳᓕᐊᓂᒃ ᑐᓂᔭᐅᔭᕆᐊᖃᖃᑦᑕᖅᑐᓂᒃ ᐊᒻᒪ ᐊᔾᔨᒌᒥᒃ ᐊᑐᖅᑕᐅᖃᑦᑕᖁᓪᓗᒋᑦ ᐃᓘᓐᓇᖏᓐᓄᑦ 
ᑐᒃᓯᕋᐅᑎᓕᐅᖅᓯᒪᔪᓄᑦ. 

ᑲᑎᓪᓗᒋᑦ $0 ᓂᕆᐅᒋᔭᐅᔪᑦ  ᐅᑎᖅᑎᑕᐅᓂᐊᖅᑐᒋᓪᓗᒋᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ. 

ᑐᓴᕆᐊᕐᕕᐅᔪᖅ: ᐲᑕ ᑭᑦ, ᐅᒪᔪᓕᕆᔨ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᑎᑎᕋᖅᑐᖅ: ᓯᐊᔭ ᓯᐱᐊᓐᓱ, ᓄᓇᒥᐅᑕᓂᒃ ᐅᒪᔪᓕᕆᔨ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

  



ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᖅ ᐊᕐᕌᒍᐊᓄᑦ 2012-2013 ᓄᓇᕗᒥ ᐅᒪᔪᓄᑦ ᖃᐅᔨᓴᕈᑎᒃᓴᓄᑦ ᐸᐸᑕᐅᔪᓂᑦ 
ᑮᓇᐅᔭᖃᖅᑎᑕᐅᔪᓂᑦ ᐱᓕᕆᐊᓂᑦ 

 

 

 

 

 

 

 

ᓄᓇᕗᑦ ᒐᕙᒪᒃᑯᖏᓐᓂ ᐊᕙᑎᒥᐅᑕᓕᕆᔨᒃᑯᑦ ᐱᓕᕆᕝᕕᖓᑦ (GN-DoE)  

ᐱᓕᕆᐊᑉ 
# 

ᐊᕐᕌᒍᒧᑦ 
ᐊᑕᐅᓯᐅᖏᑦᑐᒧᑦ ᑕᐅᔭᐅᓂᖓ 2012-2013 

ᑮᓇᐅᔭᖃᖅᑎᑕᖅ 
ᑮᓇᐅᔭᑦ 

ᐅᑎᖅᑎᑕᐅᓂᐊᖅᑐᒋᔭᑦ 
ᓇᓂᑦᑎᓯᖓ 

# 

2-12-01 ᐋᒃᑲ 
ᐸᕙᓐ ᐸᐃᒥ ᓇᓄᐃᑦ 
ᑕᖅᓯᖅᑕᐅᖃᑦᑕᕐᓗᑎᒃ 
ᓇᓗᓇᐃᒃᑯᓯᖅᑕᐅᔪᑦ 

$75,000 $0 33 

2-12-02 ᐋᒃᑲ 
ᑲᐃᓐ ᐸᐃᓴᓐᒥ ᓇᓄᐃᑦ 
ᑕᖅᓯᖅᑕᐅᖃᑦᑕᕐᓗᑎᒃ 
ᓇᓗᓇᐃᒃᑯᓯᖅᑕᐅᔪᑦ 

$62,000 $0 34 

2-12-05 ᐋᒃᑲ 
ᓯᐊᒻᒪᒃᑎᖅᓯᒪᓂᖏᑦ ᐊᒻᒪ 

ᐅᓄᕐᓂᖏᑦ ᑐᒃᑐᑦ 
ᕿᑭᖅᑖᓗᖕᒥ 

$75,000 

ᖃᐅᔨᒪᔭᐅᖏᑦᑐᑦ 
(ᐅᓂᒃᑳᓕᐊᒃᓴᖓᑦ 

ᐅᖓᕙᕆᐊᖅᑕᐅᓯᒪᔪᖅ 
ᐃᖅᑲᓇᐃᔭᖅᑎᓄᑦ) 

35 

2-12-06 ᐋᒃᑲ 
 ᓂᕿᑐᖅᑎᓂᒃ 

ᖃᐅᔨᓴᐃᓂᖅ ᐅᒪᔪᓂᒃ 
ᓄᓇᕗᒥ ᐊᖏᔫᓪᓗᒍ 

$38,000 $0 36 

2-12-10 ᐋᒃᑲ 
ᕿᒥᕐᕈᓇᒃᑕᐅᒃᑲᓐᓂᕐᓂᖏᑦ 

ᐅᒥᖕᒪᑦ ᐅᓄᕐᓂᖏᑦ 
ᑭᕙᓪᓕᖅ, ᓄᓇᕗᙵ 

$44,350 $0 37 

2-12-14 ᐋᒃᑲ ᓄᓇᕗᒥ ᓯᒡᔭᖅᐸᓯᖕᒥ 
ᖃᐅᔨᓴᐃᓂᖏᑦ $75,000 $0 38 

ᐃᒪᕐᒥᐅᑕᓕᕆᔨᒃᑯᑦ (DFO) 

ᐱᓕᕆᐊᑉ 
# 

ᐊᕐᕌᒍᒧᑦ 
ᐊᑕᐅᓯᐅᖏᑦᑐᒧᑦ ᑕᐅᔭᐅᓂᖓ 2012-2013 

ᑮᓇᐅᔭᖃᖅᑎᑕᖅ 
ᑮᓇᐅᔭᑦ 

ᐅᑎᖅᑎᑕᐅᓂᐊᖅᑐᒋᔭᑦ 
ᓇᓂᑦᑎᓯᖓ 

# 

3-10-10 3 / 3 ᐅᓄᓂᖏᓐᓂᒃ ᖃᐅᔨᓴᐃᓂᖅ 
ᐃᓗᐊᓂ 0A, 0B, SFA-3 $75,000 ᖃᐅᔨᒪᔭᐅᓐᖏ 39 

3-12-02 ᐋᒃᑲ 
ᐊᕐᕕᑦ ᓄᒃᑕᕐᓂᖏᑦ ᐊᒻᒪ 

ᐊᕙᑎᖏᑦ 
ᖃᐅᔨᓴᖅᑕᐅᓂᖏᑦ 

$50,000 $0 40 

3-12-07 ᐋᒃᑲ ᓯᑯᓯᓛᒥ ᐊᐃᕕᑦ 
ᓈᓴᖅᑕᐅᓂᖏᑦ 

$60,000 ᐅᑎᖅᑎᑦᓯᕕᐅᓂᐊᕐᓂᕐᒧᑦ 
ᓂᕆᐅᖏᑦᑐᑦ 

41 

3-12-14 ᐋᒃᑲ 

ᓇᐅᑦᑎᖅᓱᐊᕆᔭᐅᓂᖏᑦ 
ᐅᒪᔪᑦ ᐃᓇᖐᔪᓐᓇᖅᑐᑦ 

ᑎᑭᑉᐸᓪᓕᐊᓂᖏᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓂ 
ᑕᕆᐅᖓᓄᑦ 

$75,000 ᖃᐅᔨᒪᔭᐅᓐᖏ 42 

ᐊᕙᑎᓕᕆᔨᒃᑯᑦ ᑲᓇᑕᒥ (EC) / ᑲᓇᑕᒥ ᐅᒪᔪᓕᕆᓂᕐᒧᑦ ᐱᔨᑦᓯᖅᑎᒃᑯᑦ (CWS) 

ᐱᓕᕆᐊᑉ ᐊᕐᕌᒍᒧᑦ ᑕᐅᔭᐅᓂᖓ 2012-2013 ᑮᓇᐅᔭᑦ ᓇᓂᑦᑎᓯᖓ 



# ᐊᑕᐅᓯᐅᖏᑦᑐᒧᑦ ᑮᓇᐅᔭᖃᖅᑎᑕᖅ ᐅᑎᖅᑎᑕᐅᓂᐊᖅᑐᒋᔭᑦ # 

4-10-03 3/3 
Avian Cholera ᑎᖕᒥᐊᑦ 

ᐋᓐᓂᐊᖓ $55,000 $0 43 

4-12-14 ᐋᒃᑲ 

Viscount Melville ᓇᓄᐃᑦ 
ᑕᐅᕗᓐᖓᖅᑕᖅᑐᑦ 

ᐅᓄᕐᓂᖏᑦ 
ᒥᒃᓴᐅᓴᒃᑕᐅᓂᖏᑦ 

$75,000 $0 44 

 



ᐱᓕᕆᐊᑉ ᐱᕙᓪᓕᐊᓂᖓᓐᓄᑦ ᐅᓂᒃᑳᑦ 
 
ᐱᓕᕆᐊᑉ ᓈᓴᐅᑖ:  2-12-01         ᖃᐅᔨᓴᖅᑎ: ᓯᑏᕙᓐ ᐋᑦᑭᓐᓴᓐ 
 
ᑕᐃᒎᓯᐊ: ᓴᓐᓂᕈᑎᐅᑉ ᐃᒪᖓᓂ ᓇᓄᐃᑦ ᖃᕐᔪᓕᖕᒧᑦ ᑲᑕᓲᒥᒃ ᐊᑐᕐᓗᑎᒃ ᖃᐅᔨᓴᖅᑕᐅᓂᖏᑦ-ᐱᔭᐅᒃᑲᓐᓂᖃᑦᑕᕐᓂᖏᑦ 
 
ᑮᓇᐅᔭᖃᖅᑎᑕᐅᕐᖓᓚᐅᖅᑐᑦ:   2012-2013 $75,000 

2011-2012 $75,000 
     2010-2011 $75,000 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ ᑮᓇᐅᔭᖃᖅᑎᑕᐅᓂᖓ:   $75,000 
 
ᐱᓕᕆᐊᑉ ᖃᓄᐃᑦᑐᓂᖓᓄᑦ ᐅᓂᒃᑳᑦ: ᐱᓕᕆᐊᖑᔪᖅ ᑐᕌᒐᖃᓪᓗᐊᑕᖃᖅᑐᖅ ᐅᑯᓂᖓ:  1)  ᒫᓐᓇ ᓴᓐᓂᕈᑎᐅᑉ 
ᐃᒪᖓᓂ ᓇᓄᐃᑦ ᖃᔅᓯᐅᓕᕐᒪᖔᖏᓐᓂᒃ ᖃᓄᐃᓕᖓᓕᕐᓂᖏᓐᓂᒡᓗ ᓇᓕᖅᑯᑕᕐᓗᑎᒃ;  2) 
ᖃᐅᔨᓴᖅᑕᐅᖃᑦᑕᖅᓯᒪᓂᑯᓂᒃ ᐊᑐᕐᓗᑎᒃ ᑐᑭᓯᒃᑲᓐᓂᕋᓱᒡᓗᑎᒃ ᓇᓄᐃᑦ ᖃᔅᓯᐅᓕᕐᒪᖔᖏᑦ ᐅᓪᓗᒥ ᐊᒻᒪ 
ᑐᑭᓯᒋᐊᕐᓗᑎᒃ ᐅᓄᖅᓯᕙᓪᓕᐊᓂᖏᑦ ᖃᓄᐃᒻᒪᖔᖏᑦ ᖃᓄᐃᓕᖓᓕᕐᒪᖔᖏᓪᓗ;  3) ᓇᓕᖅᑯᑕᕐᓗᑎᒃ ᖃᔅᓯᑦ 
ᐃᓅᕙᓪᓕᐊᖕᒪᖔᖏᑦ ᑐᖁᕙᓪᓕᐊᖕᒪᖔᖏᓪᓗ ᐊᒻᒪ ᑭᑐᕐᖏᐅᕐᓂᖏᑦ ᖃᓄᐃᑉᐸᓪᓕᐊᓕᕐᒪᖔᖏᑦ;  4) ᓇᓄᐃᑦ 
ᓇᓃᖃᑦᑕᕐᒪᖔᖏᑦ ᓯᑯᖃᓐᖏᓐᓂᖅᐹᖑᑎᓪᓗᒍ; ᐊᒻᒪ  5) ᖃᕐᔪᓕᖕᒧᑦ ᑲᑕᓲᒥᒃ ᐊᑐᕐᓗᑎᒃ ᖃᐅᔨᖅᑕᐅᒃᐸᑕ-
ᐱᔭᐅᒃᑲᓐᓂᖃᑦᑕᖅᐸᑕ ᐸᒡᕕᓴᓐᖏᓐᓂᖅᓴᐅᓂᐊᖅᑐᑦ ᓯᓂᒃᑎᑦᑎᓂᐅᓂᕐᒥᑦ ᖃᐅᔨᓴᐃᓇᓱᒃᑎᓪᓗᒋᑦ ᓇᓄᐃᑦ 
ᖃᓄᐃᑉᐸᓪᓕᐊᖕᒪᖔᖏᓐᓂᒃ.  
 
ᑮᓇᐅᔭᑦ ᐅᓂᒃᑳᖏᑦ:   
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ: $ 75,000 
ᐊᓯᖏᓐᓂᓐᖔᖅᑐᑦ: $ 664,500 
ᑲᑎᓪᓗᒋᑦ: $ 739,500 
ᑮᓇᐅᔭᖅᑐᕈᑏᑦ: $ 729,326 
ᐊᒥᐊᒃᑯᑦ: +$ 10,174 

($0 ᐅᑎᖅᑎᑕᒃᓴᑦ1) 
 
ᐅᖃᐅᓯᒃᓴᑦ: ᐊᑯᓐᓂᖅᓱᖅᑐᑦ ᐱᕙᓪᓕᐊᔪᑦ ᐅᓂᒃᑳᑦ ᓇᓗᓇᐃᖅᓯᓯᒪᖕᒥᔪᑦ ᑕᐃᒃᑯᐊ ᑲᑎᖅᓱᖅᑕᐅᕙᓪᓕᐊᔪᑦ ᐸᐃᑉᐹᑦ 
ᐊᕐᕌᒍᒧᑦ ᑐᒡᓕᕐᒧᑦ ᑎᑎᕋᖅᑕᐅᔪᕕᓃᑦ ᐊᐅᒡᒍᓯᒥ ᐊᒻᒪ ᓯᑎᐱᕆ 2012−ᒥ, ᐱᔾᔪᑎᖃᖅᖢᑎᒃ ᕿᑭᖅᑖᓘᑉ ᓯᒡᔭᖓᓂ.  
ᑲᑎᓕᒫᖅᖢᒋᑦ 673 ᓇᓄᐃᑦ ᖃᕐᔪᓕᖕᒧᑦ ᑲᐱᔭᐅᓚᐅᖅᑐᑦ ᐊᕐᕌᒍ ᑐᒡᓕᐊᓂ.  2012-ᖑᑎᓪᓗᒍ ᐊᑯᑭᑦᑐᓂ ᐅᑭᓐᓂᕐᓂᒃ 
ᐲᔭ.ᐃᓚᐅᕐᒥᔪᑦ ᖃᐅᔨᓵᖑᔪᒃᓴᓂᒃ.  ᐅᑭᑦᑎᔾᔪᑏᑦ ᐊᐅᓚᑦᑎᐊᓚᐅᖅᑐᑦ.  ᖃᕐᔪᓖᑦ ᐊᑐᖅᑕᑦ ᓱᒃᑲᓚᐅᖅᑐᑦ ᐊᒻᒪ 
ᑕᖅᓴᓕᖅᓯᓐᖏᖢᑎᒃ ᓇᓄᕐᓂᒃ.  ᐅᑭᑕᕕᓃᑦ 2011-ᒥ ᐊᒃᓱᐊᓗᒃ ᐱᐅᓚᐅᖅᑐᑦ.  389 ᓇᓗᓇᐃᖅᑕᐅᔪᓐᓇᓚᐅᖅᑐᑦ 
ᓇᓄᖅ ᓇᓕᐊᖑᖕᒪᖔᖓ ᐊᒪ ᐊᕐᓇᓪᓘᖕᒪᖔᖓ ᐊᖑᓴᓪᓘᖕᒪᖔᖓᓘᓐᓃᑦ  ᑲᑎᖢᒋᑦ 392-ᖑᑎᓪᓗᒋᑦ ᐅᑭᑕᕕᓃᑦ 
ᖃᐅᔨᓵᖑᔪᒃᓴᑦ 2011−ᒥ.  368 ᓇᓕᐊᖑᖕᒪᖔᖏᓐᓂᒃ ᓇᓗᓇᐃᖅᑕᐅᔪᓐᓇᓚᐅᖅᑐᑦ.  2013 ᐅᑭᐊᒃᓵᖓᓂ 
ᐅᑭᑦᑎᕙᓪᓕᐊᓂᕆᓂᐊᖅᑕᑦᑎᓐᓄᑦ ᐱᖓᔪᒋᔭᖓᓂ ᐸᕐᓇᒃᐸᓪᓕᐊᓕᖅᑐᒍᑦ.  ᐱᓕᕆᐊᑦᑕ ᐱᒋᐊᕐᕕᒋᓂᐊᖅᑕᖏᓐᓄᑦ 
ᐊᖑᒻᒪᑎᑦᑎᐊᖅᑐᑦ ᐋᖅᑭᕐᖓᓚᐅᖅᑕᑦᑎᓐᓄᑦ.  ᓯᕗᓪᓕᖅᐸᖅᓯᐅᑏᑦ ᓇᓄᐃᑦ ᖃᔅᓯᐅᓇᓱᒋᔭᐅᓂᖏᑦ 
ᑲᒪᒋᔭᐅᓂᐊᕈᓇᖅᑐᑦ 2013−ᒥ, ᐊᒻᒪ ᑭᖑᓪᓕᖅᐹᖅᓯᐅᑏᑦ ᐅᓂᒃᑲᐅᑕᐅᓗᑎᒃ 2014-ᖑᓕᖅᐸᑦ. 
 
ᐊᑐᓕᖁᔭᑦ:  
 

1. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐆᒪᔪᓕᕆᔨᖏᑦ ᐊᑐᓕᖁᔭᓕᐊᒃᓴᖃᓐᖏᑦᑐᑦ ᑕᒪᑐᒪᓂ 
ᐅᓂᒃᑳᓕᐅᕐᕕᖕᒥ.  ᓯᕗᒃᑲᖅᑕᖅᑎᒋᔭᕗᑦ ᐅᓂᒃᑲᐅᑕᐅᔭᕆᐊᖃᖅᑐᓕᒫᓂᒃ ᐊᖑᒻᒪᑎᔪᖅ ᐅᓪᓗᒥᒧᑦ ᑎᑭᖢᒍ.  
ᑭᖑᓪᓕᖅᐹᖅᓯᐅᑎᓂᒃ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᒃ ᓴᖅᑭᑦᑎᔭᕆᐊᖃᕐᓂᐊᖅᑐᒍᑦ ᔫᓂ 30 ᑐᖔᓂ, ᒪᓕᒡᓗᒋᑦ 
ᓄᓇᕗᒻᒥ ᐆᒪᔪᕐᓂᒃ ᖃᐅᔨᓴᐅᑎᒃᓴᑦ ᑮᓇᐅᔭᖃᐅᑐᖃᕐᕕᖓᓐᓄᑦ ᐊᑐᐊᒐᖅ.  

 
ᐅᖃᖃᒋᔭᐅᓚᐅᖅᑐᖅ: ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

1 ᑎᑎᖅᑲᑦ ᐊᒻᒪ ᐅᑭᑕᕕᓃᑦ ᖃᐅᔨᓴᖅᑕᐅᓂᖏᑦ ᑲᔪᓰᓐᓇᖅᑐᑦ 
                                            



ᐆᒧᖓ ᐋᖅᑭᒃᓱᖅᑕᑦ: ᓯᐊᔭ ᔅᐸᓐᓱ, ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ   



ᐱᓕᕆᐊᑦ ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᑦ 
 
ᐱᓕᕆᐊᑉ ᓈᓴᐅᑖ:  2-12-02         ᖃᐅᔨᓴᐃᔨ: Stephen Atkinson 
 
ᑕᐃᔭᐅᓂᖓ: Kane Basin−ᒥ ᓇᓄᖏᑦ ᑕᖅᓯᖅᓱᖅᑕᐅᓂᖏᑦ 
 
ᑮᓇᐅᔭᖃᖅᑎᑕᐅᓚᐅᖅᓯᒪᔪᖅ:  2012-2013 $62,000 
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑮᓇᐅᔭᖃᖅᑎᑕᖓ: $62,000 
 
ᐱᓕᕆᐊᒃᓴᖅ ᑭᓱᓕᕆᖕᒪᖔᑦ ᓇᐃᓈᖅᓯᒪᔪᖅ: ᐱᓕᕆᐊᒃᓴᐅᑉ ᑐᕌᒐᒃᓴᓪᓗᐊᑕᖏᑦ ᐃᒪᐃᓕᐅᖁᓪᓗᒋᑦ: 1) 
ᒥᒃᓴᐅᓴᒃᑕᐅᖁᓪᓗᒋᑦ ᐅᓄᕐᓂᕆᔭᖏᑦ ᐊᒻᒪ ᖃᓄᑎᒋ ᓇᓄᖃᖅᑎᒋᖕᒪᖔᑦ ᑲᐃᓐ ᐸᐃᓴᓐᒥ; 2) 
ᐊᔾᔨᒌᖏᓐᓂᖏᒃ ᖃᐅᔨᓴᐃᓗᑎᒃ ᓄᑖᑦ ᒥᒃᓴᐅᓴᒃᑕᐅᓯᒪᔪᑦ ᐅᓄᕐᓂᖏᓐᓄᑦ ᐱᔭᐅᓯᒪᔪᑦ ᑭᖑᓂᑦᑎᓐᓂ 
ᖃᐅᔨᓴᐃᖃᑦᑕᕐᓂᕐᒥᑦ ᖃᐅᔨᒋᐊᖁᓪᓗᒋᑦ ᐊᓯᔾᔨᖅᑕᕐᓂᕆᔭᖏᑦ ᐅᓄᕐᓂᖏᑕ ᐊᒻᒪ ᖃᓄᐃᓕᖓᓕᕐᒪᖔᑕ); 
3) ᒥᒃᓴᐅᓴᒃᑕᐅᓗᑎᒃ ᖃᓄᑎᒋ ᑐᖁᕋᖅᑎᒋᖃᑦᑕᕐᒪᖔᑕ ᐊᒻᒪ ᕿᑐᕐᖏᐅᓕᕌᖓᑕ ᖃᓄᐃᓕᖓᕙᖕᒪᖔᑕ; 
4) ᖃᐅᔨᒋᐊᕐᓗᒋᑦ ᑭᒡᓕᖏᑦ ᑲᐃᓐ ᐸᐃᓴᓐᒧᓐᖓᐅᕙᒃᑐᑦ ᓇᓄᐃᑦ ᐊᒻᒪ ᕿᒥᕐᕈᓇᒃᑕᐅᓗᓂ ᑕᒪᓐᓇ 
ᓇᓗᓇᐃᖅᑕᐅᓗᓂ; ᐊᒻᒪ 5) ᕿᒥᕐᕈᓇᒃᑕᐅᓗᑎᒃ ᓇᓄᐃᑦ ᓯᐊᒻᒪᒃᑎᖅᓯᒪᓂᖏᑦ ᐊᒻᒪ ᐊᕙᑎᒥᒃ 
ᐊᑐᖃᑦᑕᕐᓂᖏᑦ ᖃᓄᐃᓕᖓᒪᖔᑕ, ᐱᓗᐊᖅᑐᒥᒃ ᓯᖁᖏᑦ ᐊᔾᔨᒌᖃᑦᑕᓐᖏᑎᓪᓗᒋᑦ, ᓄᓇᒋᔭᖓᑦ ᐊᒻᒪ 
ᓂᕿᒋᔭᖏᑦ ᐊᑐᐃᓐᓇᐅᓂᕆᔭᖏᑦ. 
ᑮᓇᐅᔭᓕᕆᔾᔪᑎᓄᑦ ᐅᓂᒃᑳᓕᐊᑦ:   
 

ᑮᓇᐅᔭᑦ ᐱᔭᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓂᑦ: 

$ 62,000 

ᖃᑦᓯᐅᓂᖏᑦ ᐊᓯᖏᓐᓂᑦ ᐱᔭᐅᔪᑦ: $ 298,000 
ᑲᑎᑕᐃᓐᓇᕆᓗᒋᑦ: $ 360,000 
ᐊᑭᓕᐅᑕᐅᔪᑦ: $ 411,283 
ᐊᔾᔨᒌᖏᓐᓂᖓ -$ 51,283 

($0 ᐅᑎᖅᑎᑕᐅᔭᕆᐊᓕᑦ) 
 
ᐅᖃᐅᓯᒃᓴᑦ: ᐊᑯᓐᓂᖅᓱᖅᑐᒃᑯᑦ ᐅᓂᒃᑳᓕᐊᖅ ᓇᓗᓇᐃᖅᓯᓯᒪᕗᖅ ᑮᓇᐅᔭᖅᑐᕈᑎᒃᓴᕆᓚᐅᖅᑕᖓᑦ 
ᐅᓄᖅᓯᒋᐊᖅᑕᐅᓚᐅᖅᓯᒪᖕᒪᑦ ᐊᑭᑐᓂᖅᓴᐅᓚᐅᕐᓂᖏᓐᓄᑦ ᐅᖅᓱᐊᓗᖕᓂᒃ ᐃᓕᐅᖅᑲᐃᑎᓪᓗᒋᑦ.  ᓄᓇᕗᑦ 
ᒐᕙᒪᒃᑯᖏᑕ ᐃᑲᔪᕈᑎᖏᑦ ᐅᓄᖅᓯᒋᐊᖅᑕᐅᓚᐅᖅᑐᑦ $62,000 −ᓂᑦ $191,000−ᓄᑦ.  ᐊᕙᑎᓕᕆᔨᒃᑯᑦ 
ᑲᓇᑕᒥ ᐃᑲᔪᕈᑎᒥᖕᓂᒃ ᐃᓄᐃᓴᒡᓕᒋᐊᖅᓯᓚᐅᖅᑐᑦ $62,000−ᓂᑦ  $0−ᓄᑦ ᑭᓯᐊᓂᓕ 
ᐅᓄᖅᓯᒋᐊᖅᑕᐅᖔᓚᐅᖅᑐᑦ ᐃᑲᔪᕐᓂᕆᔭᖏᑦ ᐱᓕᕆᐊᒃᓴᒧᑦ 12-02-01.   ᐊᑯᓐᓂᖅᓱᖅᑐᒃᑯᑦ 
ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᖅ ᓇᓗᓇᐃᖅᓯᓯᒪᕗᖅ ᑐᓴᒐᒃᓴᓂᒃ ᓄᐊᑦᓯᓚᐅᕐᓂᖏᓐᓂᒃ ᐄᑉᐳᒥ ᐊᒻᒪᓗ 
ᒪᐃ 2012.  (42) ᓇᓄᐃᑦ ᐊᔾᔨᒌᖏᑦᑐᓂᒃ ᐅᑭᐅᖃᖅᑐᑦ ᐊᒻᒪ ᐊᕐᓇᓪᓗᑦ ᐊᖑᓴᓪᓗᐃᓪᓗ 
ᐃᓚᓐᖓᖅᑎᕆᕝᕕᐅᓚᐅᖅᑐᑦ ᐅᕝᕙᓗ ᓯᓂᒃᑎᑕᐅᓪᓗᑎᒃ.  ᐅᓄᕐᓂᖏᑦ ᓇᓄᐃᑦ ᖃᐅᔨᓴᖅᑕᐅᓚᐅᖅᑐᑦ 
ᐃᒻᒪᖄ 25%−ᖏᑦ 1998-ᒥ ᓇᓄᐃᑦ ᑕᖅᓯᖅᑕᐅᖃᑦᑕᕐᓂᖏᑎᒍᑦ ᐅᓄᕐᓂᖏᑦ 
ᒥᒃᓴᐅᓴᒃᑕᐅᓯᒪᓚᐅᕐᓂᖏᓐᓄᑦ.   (6) ᓇᓄᐃᑦ ᓈᓚᐅᓯᖅᑐᖅᑕᐅᓚᐅᖅᑐᑦ ᐊᒻᒪ ᖁᓕᐅᔪᑦ 10 ᓇᓄᐃᑦ 
ᓯᐅᒻᒥᐅᓯᖅᓱᖅᑕᐅᓚᐅᖅᑐᑦ ᓈᓚᐅᑎᓂᒃ ᓄᐊᑦᓯᓂᐊᕐᒪᑕ ᓇᓃᓐᓂᖏᑕ ᑐᓴᒐᒃᓴᖏᓐᓂᒃ ᓄᒃᑕᕐᓂᖏᓐᓂᒃ 
ᐊᒻᒪ ᓇᔪᒐᕆᔭᖏᓐᓂᒃ.  ᑕᖅᓯᖅᓱᖅᑕᐅᓂᖏᓐᓄᑦ ᖃᐅᔨᓴᐃᓂᐅᔪᖅ ᐊᒻᒪ ᓈᓚᐅᓯᖅᑐᐃᓂᖅ ᑲᔪᓯᓂᐊᖅᑐᖅ 
ᐊᕐᕌᒍᐊᓂ 2013. 
 
ᐊᑐᓕᖁᔭᓕᐊᑦ: 
 

1. ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐊᑐᓕᖁᔭᓕᐊᒃᓴᒥᒃ ᑕᕝᕙᓂ 
ᐅᓂᒃᑳᓕᐊᓄᑦ ᐱᑕᖃᖏᑦᑐᑦ.  ᐱᓕᕆᐊᒧᑦ ᓯᕗᓕᖅᑎᒋᔭᐅᔪᖅ ᐊᖑᒻᒪᑎᑦᓯᐊᕐᒪᑦ 



ᐅᓂᒃᑳᓕᐊᕆᔭᐅᔭᕆᐊᖃᖅᑐᓄᑦ ᐅᓪᓗᒥᒧᑦ ᑎᑭᓪᓗᒍ.  ᑭᖑᓪᓕᖅᐹᖅᓯᐅᑎ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐊᖅ ᐱᔭᐅᓯᒪᔭᕆᐊᖃᕐᓂᐊᖅᑐᖅ ᔫᓂ 30−ᒥ ᒪᓕᒡᓗᒋᑦ ᓄᓇᕗᒥ ᐅᒪᔪᓂᒃ ᖃᐅᔨᓴᕈᑎᒃᓴᑦ 
ᐸᐸᑕᐅᔪᑦ ᐊᑐᐊᒐᖏᑦ. 

 
ᑐᓴᕆᐊᕐᕕᐅᔪᖅ: ᐲᑕ ᑭᑦ, ᐅᒪᔪᓕᕆᔨ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
 
ᑎᑎᕋᖅᑐᖅ: ᓯᐊᔭ ᓯᐱᐊᓐᓱ, ᓄᓇᒥᐅᑕᓂᒃ ᐅᒪᔪᓕᕆᔨ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
 



ᐱᓕᕆᐊᑉ ᐱᕙᓪᓕᐊᓂᖓᓐᓄᑦ ᐅᓂᒃᑳᑦ 
 
ᐱᓕᕆᐊᑉ ᓈᓴᐅᑖ:  2-12-05         ᖃᐅᔨᓴᖅᑎ: ᑕᐱ ᔭᓐᑭᓐᔅ 
 
ᑕᐃᒎᓯᐊ: ᕿᑭᖅᑖᓗᖕᒥ ᑐᒃᑐᑦ ᓇᓃᓐᓂᖏᑦ ᐅᓄᕐᓂᖏᓪᓗ 
 
ᑮᓇᐅᔭᖃᖅᑎᑕᐅᕐᖓᓚᐅᖅᑐᑦ:    2012-2013 $75,000 
     
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ ᑮᓇᐅᔭᖃᖅᑎᑕᐅᓂᖓ:   $75,000 
 
ᐱᓕᕆᐊᑉ ᖃᓄᐃᑦᑐᓂᖓᓄᑦ ᐅᓂᒃᑳᑦ: ᐱᓕᕆᐊᖑᔪᖅ ᑐᕌᒐᖃᓪᓗᐊᑕᖃᖅᑐᖅ ᐅᑯᓂᖓ: 1)  ᕿᑭᖅᑖᓗᖕᒥ ᑐᒃᑐᓂᒃ 
ᖃᐅᔨᓴᐃᓗᑎᒃ ᐊᒻᒪ ᑎᑎᖅᑕᐅᓗᑎᒃ ᑐᒃᑐᑦ ᓇᓃᓐᓂᖏᑦ ᐅᓄᕐᓂᖏᓗ;  2) ᓇᓕᖅᑯᑕᕐᓗᒋᑦᑐᒃᑐᑦ ᐅᓄᕐᓂᖏᑦ 
ᐊᒥᓲᓂᖏᓪᓗ; ᐊᒻᒪ 3) ᑲᑎᖅᓱᐃᓗᑎᒃ ᖃᐅᔨᓴᐃᓗᑎᒡᓗ ᑐᒃᑐᑉ ᐊᓇᖏᓐᓂᒃ ᑎᒥᖓᑕ ᖃᓄᐃᑦᑐᓂᖓ 
ᖃᐅᔨᓴᖅᑕᐅᔪᓐᓇᕐᓂᐊᕐᒪᑦ. 
 
ᑮᓇᐅᔭᑦ ᐅᓂᒃᑳᖏᑦ:   
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ: $ 75,000 
ᐊᓯᖏᓐᓂᓐᖔᖅᑐᑦ: $ ᐊᑐᓐᖏᑦᑐᑦ 
ᑲᑎᓪᓗᒋᑦ: $ ᐊᑐᓐᖏᑦᑐᑦ 
ᑮᓇᐅᔭᖅᑐᕈᑏᑦ: $ ᐊᑐᓐᖏᑦᑐᑦ 
ᐊᒥᐊᒃᑯᑦ: $ ᐊᑐᓐᖏᑦᑐᑦ 

 
 
ᐅᖃᐅᓯᒃᓴᑦ:  ᑖᔅᓱᒪ ᖃᐅᔨᓴᖅᑎᐅᑉ ᐱᔭᕇᕐᕕᒃᓴᖓ ᐅᖓᕙᕆᐊᖅᑕᐅᓚᐅᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᓐᓄᑦ, ᐊᒻᒪ ᑕᐃᒪᐃᓐᓂᖓᓄᑦ ᐊᑯᓐᓂᖅᓱᖅᑐᓂᒃ ᐅᓂᒃᑳᓂᒃ 
ᑐᓐᓂᖅᑯᑎᖃᕆᐊᑐᓚᐅᓐᖏᑦᑐᖅ ᑕᒪᑐᒪᓂ ᑲᑎᒪᓂᕐᒥ. 
 
ᐊᑐᓕᖁᔭᑦ:  
 

1. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ ᐅᖃᖃᑎᖃᒃᑲᓐᓂᕐᓂᐊᖅᑐᑦ ᖃᐅᔨᓴᖅᑎᒥᒃ 
ᑖᔅᓱᒪ ᐃᓱᓕᑦᑕᕐᕕᖓᑕ ᐅᖓᕙᕆᐊᖅᑕᐅᓂᕆᓚᐅᖅᑕᖓ ᖃᓂᒡᓕᒃᑲᓐᓂᖅᐸᑦ.  ᐅᓂᒃᑳᑦ 
ᐅᖓᕙᕆᐊᖅᑕᐅᕝᕕᐊᑕ ᐃᓱᓕᑦᑕᕐᕕᖓᓂ ᐱᔭᐅᓐᖏᑉᐸᑕ, ᖃᐅᔨᓴᖅᑎ ᐊᑭᓖᑎᑕᐅᓂᐊᖅᑐᖅ 
ᑭᖑᕙᖅᓯᒪᓂᖓ ᒪᓕᒃᑕᐅᓗᓂ ᐊᒻᒪ ᐊᑐᖅᑕᐅᓗᑎᒃ 2014-2015-ᒥ ᑐᒃᓯᕋᐅᓯᐊᕆᓚᐅᖅᑕᖏᑦ. 

 
ᐅᖃᖃᒋᔭᐅᓚᐅᖅᑐᖅ: ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 
ᐆᒧᖓ ᐋᖅᑭᒃᓱᖅᑕᑦ: ᓯᐊᔭ ᔅᐸᓐᓱ, ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ   
 



ᐱᓕᕆᐊᑉ ᐱᕙᓪᓕᐊᓂᖓᓐᓄᑦ ᐅᓂᒃᑳᑦ 
 
ᐱᓕᕆᐊᑉ ᓈᓴᐅᑖ:  2-12-06         ᖃᐅᔨᓴᖅᑎ: ᓂᑯᓚᔅ ᓚᑳᒻᑦ 
 
ᑕᐃᒎᓯᐊ: ᓄᓇᕗᒻᒥ ᑎᖕᒥᐊᑦ ᓂᕿᑐᖅᑏᑦ ᖃᐅᔨᓴᖅᑕᐅᓂᖏᑦ 
 
ᑮᓇᐅᔭᖃᖅᑎᑕᐅᕐᖓᓚᐅᖅᑐᖅ:  2012-2013 $38,000 
    2011-2012 $30,000 
    2010-2011 $30,000 
    2009-2010 $36,000 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ ᑮᓇᐅᔭᖃᖅᑎᑕᐅᓂᖓ:   $38,000 
 
ᐱᓕᕆᐊᑉ ᖃᓄᐃᑦᑐᓂᖓᓄᑦ ᐅᓂᒃᑳᑦ: ᐱᓕᕆᐊᖑᔪᖅ ᑐᕌᒐᖃᓪᓗᐊᑕᖃᖅᑐᖅ ᐅᑯᓂᖓ: 1) ᐃᓐᓇᐃᑦ ᒪᒃᑯᒃᑐᓪᓗ 
ᖃᓄᑎᒋ ᑐᖁᕙᓪᓕᐊᖕᒪᖔᖏᓐᓂᒃ ᓇᓕᖅᑯᑕᐃᓂᖅ; 2) ᓇᓕᖅᑯᑕᕐᓗᒋᑦ ᐃᕐᓂᐅᖅᐸᓪᓕᐊᓂᖏᑦ ᐊᒻᒪ 
ᐃᓐᓇᕈᖅᐸᓪᓕᐊᓂᖏᑦ ᐊᒻᒪ; 3) 2012-ᒥ ᑲᑎᓪᓗᒋᑦ ᐊᖑᔭᐅᔪᓐᓇᖅᑐᑦ ᐅᓄᕐᓂᖏᑦ ᐊᑐᓕᖁᔭᖅᑎᒍᑦ. 
 
ᑮᓇᐅᔭᑦ ᐅᓂᒃᑳᖏᑦ:   
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ: $ 38,000 
ᐊᓯᖏᓐᓂᓐᖔᖅᑐᑦ: $ 38,000 
ᑲᑎᓪᓗᒋᑦ: $ 76,000 
ᑮᓇᐅᔭᖅᑐᕈᑏᑦ: $ 76,059.49 
ᐊᒥᐊᒃᑯᑦ: +$ 59.49 

($0 ᐅᑎᖅᑎᑕᒃᓴᑦ) 
 
ᐅᖃᐅᓯᒃᓴᑦ: ᑲᖏᖅᖠᓂᕐᒥ ᖃᐅᔨᓵᖑᔪᕕᓂᑐᖃᑦ ᕿᒥᕐᕈᓪᓗᒋᑦ ᑎᖕᒥᐊᑦ ᓂᕿᑐᖅᑏᑦ ᓇᔪᖅᑕᐅᖃᑦᑕᖅᑐᑦ 
ᓱᕐᕋᓗᐊᖅᓯᒪᕙᓗᓐᖏᑦᑐᑦ ᐊᒻᒪ ᐊᕐᕌᒍᑕᒫᖅ ᒪᓐᓂᓕᐊᕆᔭᐅᖃᑦᑕᖅᑐᑦ.  ᑕᐃᒪᐃᒃᑲᓗᐊᖅᑎᓪᓗᒍ, ᒪᓐᓃᑦ ᑐᑭᖃᑦᑕᖅᑐᑦ 
ᐊᒻᒪ ᐃᓂᖅᓯᒪᓐᖏᑦᑐᑦ ᑕᓕᐊᓕᖅᑕᐅᖃᑦᑕᖅᑐᑦ ᐅᓄᕈᓐᓃᖅᐸᓪᓕᖅᑐᕐᔪᐊᒻᒪᕆᐊᓗᐃᑦ.  2012−ᒥ, ᑭᒡᒐᕕᐊᕐᔪᐃᑦ 
ᐊᕐᕙᔾᔭᒦᑦᑐᑦ ᐃᕐᓂᐅᑦᑎᐊᓚᐅᓐᖏᑦᑐᑦ.  ᑕᐃᒪᐃᔾᔪᑎᖃᑐᐃᓐᓇᕆᐊᓖᑦ ᒪᖁᓗᐊᖃᑦᑕᓚᐅᕐᓂᖓᓄᑦ ᐅᕝᕙᓘᓐᓃᑦ 
ᐊᕕᓐᖓᖃᓐᖏᓗᐊᕐᓂᖓᓄᑦ, ᐊᕕᓐᖓᕐᓂᒃ ᓂᕿᓪᓗᐊᑕᖃᕐᒪᑕ. 
 
ᐊᑐᓕᖁᔭᑦ:  
 

1. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐆᒪᔪᓕᕆᔨᖏᑦ ᐊᑐᓕᖁᔭᓕᐊᒃᓴᖃᓐᖏᑦᑐᑦ ᑕᒪᑐᒪᓂ 
ᐅᓂᒃᑳᓕᐅᕐᕕᖕᒥ.  ᓯᕗᒃᑲᖅᑕᖅᑎᒋᔭᕗᑦ ᐅᓂᒃᑲᐅᑕᐅᔭᕆᐊᖃᖅᑐᓕᒫᓂᒃ ᐊᖑᒻᒪᑎᔪᖅ ᐅᓪᓗᒥᒧᑦ ᑎᑭᖢᒍ.  
ᑭᖑᓪᓕᖅᐹᖅᓯᐅᑎᓂᒃ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᒃ ᓴᖅᑭᑦᑎᔭᕆᐊᖃᕐᓂᐊᖅᑐᒍᑦ ᔫᓂ 30 ᑐᖔᓂ, ᒪᓕᒡᓗᒋᑦ 
ᓄᓇᕗᒻᒥ ᐆᒪᔪᕐᓂᒃ ᖃᐅᔨᓴᐅᑎᒃᓴᑦ ᑮᓇᐅᔭᖃᐅᑐᖃᕐᕕᖓᓐᓄᑦ ᐊᑐᐊᒐᖅ.  

 
ᐅᖃᖃᒋᔭᐅᓚᐅᖅᑐᖅ: ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 
ᐆᒧᖓ ᐋᖅᑭᒃᓱᖅᑕᑦ: ᓯᐊᔭ ᔅᐸᓐᓱ, ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ   
 



ᐱᓕᕆᐊᑉ ᐱᕙᓪᓕᐊᓂᖓᓐᓄᑦ ᐅᓂᒃᑳᑦ 
 
ᖃᐅᔨᓵᖑᔫᑉ ᓈᓴᐅᑖ:  2-12-10         ᖃᐅᔨᓴᖅᑎ: ᒥᑦᔅ ᑳᒻᐳᓪ 
 
ᑕᐃᒎᓯᐊ: ᐅᒥᖕᒪᑦ ᖃᐅᔨᓴᖅᑕᐅᒃᑲᓐᓂᕐᓂᖏᑦ, ᑭᕙᓪᓕᖅ ᓄᓇᕗᒻᒦᑦᑐᑦ ᐅᒥᖕᒪᑦ ᐅᓄᕐᓂᖏᑦ. 
 
ᑮᓇᐅᔭᖃᖅᑎᑕᐅᕐᖓᓚᐅᖅᑐᖅ: 2012-2013 $44,350 
    2010-2011 $55,000 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ ᑮᓇᐅᔭᖃᖅᑎᑕᐅᓂᖓ:  $44,350 
 
ᐱᓕᕆᐊᑉ ᖃᓄᐃᑦᑐᓂᖓᓄᑦ ᐅᓂᒃᑳᑦ: ᐱᓕᕆᐊᖑᔪᖅ ᑐᕌᒐᖃᓪᓗᐊᑕᖃᖅᑐᖅ ᐅᑯᓂᖓ: 1)  ᓇᓗᓇᐃᖅᓯᓇᓱᒡᓗᑎᒃ 
ᖃᔅᓯᐅᖕᒪᖔᖏᑦ ᐅᒥᖕᒪᑦ MX/17 ᐊᒻᒪ 18-ᒦᑦᑐᑦ, ᒪᓕᒡᓗᒋᑦ ᐊᑐᖅᑕᐅᔭᕆᐊᖃᖅᑎᓯᒪᔪᑦ ᑭᕙᓪᓕᐅᑉ ᕿᑎᐊᓂ 
ᐅᒥᖕᒪᖕᓄᑦ ᐊᐅᓚᑦᓯᔾᔪᑏᑦ ᐸᕐᓇᐅᑎᖏᑦ; 2)  ᓇᓗᓇᐃᖅᓯᓗᑎᒃ ᐅᒥᖕᒪᑦ ᐱᓱᕋᔭᒡᕕᑐᖃᖓᑦ 
ᐊᖏᒡᓕᒃᑲᓐᓂᖅᓯᒪᓕᕐᒪᖔᖓ, ᐊᒻᒪ; 3) ᐋᖅᑭᒃᓱᐃᓗᑎᒃ ᑰᑕᖃᓐᖏᑦᑐᓂᒃ ᖃᔅᓯᓂᒃ ᐆᒪᔪᕈᓐᓇᕐᒪᖔᖏᑦ ᐊᒻᒪ ᖃᔅᓯᑦ 
ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᓕᐅᖅᑕᐅᓯᒪᓂᐊᕐᒪᖔᖏᑦ 2013−ᒥ. 
 
ᑮᓇᐅᔭᑦ ᐅᓂᒃᑳᖏᑦ:   
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ: $ 44,350 
ᐊᓯᖏᓐᓂᓐᖔᖅᑐᑦ: $ 78,165.68 
ᑲᑎᓪᓗᒋᑦ: $ 122,515.68 
ᑮᓇᐅᔭᖅᑐᕈᑏᑦ: $ 122,515.68 
ᐊᒥᐊᒃᑯᑦ: $ 0 

($0 ᐅᑎᖅᑎᑕᒃᓴᑦ1) 
 
ᐅᖃᐅᓯᒃᓴᑦ: ᐊᑯᓐᓂᖅᓱᖅᑐᑦ ᑮᓇᐅᔭᑦ ᐅᓂᒃᑳᖏᑦ ᓇᓗᓇᐃᖅᓯᓯᒪᕗᑦ ᐊᑐᓪᓚᕆᒃᑐᕕᓃᑦ ᑮᓇᐅᔭᖅᑐᕈᑎᐅᓚᐅᖅᑐᑦ 
ᖄᖏᐅᔾᔨᓚᐅᕐᓂᖏᓐᓂᒃ, ᐊᒻᒪ ᑕᐃᒪᐃᔾᔪᑎᖃᓚᐅᖅᖢᑎᒃ ᑲᑎᖅᓱᐃᓚᐅᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖃᐅᔨᓴᐃᓂᓪᓚᕆᒃ ᐱᒋᐊᓚᐅᖅᑎᓐᓇᒍ.  2012−ᒥ ᑭᕙᓪᓕᐅᑉ ᐅᐊᖕᓇᖓᓂ ᐅᒥᖕᒪᑦ ᖃᐅᔨᓵᖑᕙᓪᓕᐊᔪᑦ ᓱᓕ, 
ᑭᓯᐊᓂᓗ ᓇᓗᓇᕈᓐᓃᓚᐅᕆᓪᓗᓂ ᐅᓄᖅᓯᒃᑲᓐᓂᖅᑐᕕᓂᐅᓂᖏᓐᓂᒃ ᑕᐃᒪᓐᖓᓂᑦ 1999-ᒥ ᐅᓄᕐᓂᕆᓚᐅᖅᑕᖏᓐᓂᑦ.  
ᖃᐅᔨᓴᖅᑕᐅᕐᖓᓕᖅᑎᓪᓗᒋᑦ ᐅᒥᖕᒪᑦ ᐅᓄᖅᓯᒃᑲᓐᓂᖅᑐᕕᓃᑦ, 1,522-ᖑᓚᐅᕋᓗᐊᖅᑐᑦ 2,341-ᖑᓕᖅᖢᑎᒃ.  
ᑭᕙᓪᓕᐅᑉ ᕿᑎᐊᓃᑦᑐᑦ ᐅᒥᖕᒪᑦ ᐅᓄᖅᓯᒃᑲᓐᓂᖅᑐᑦ (ᖃᐅᔨᓵᕕᓃᑦ 2010-ᒥ) ᐊᒻᒪ ᑲᓇᖕᓇᖓᓅᖅᐸᓪᓕᐊᓪᓗᑎᒃ.  
 
ᐊᑐᓕᖁᔭᑦ:  
 

1. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐆᒪᔪᓕᕆᔨᖏᑦ ᐊᑐᓕᖁᔭᓕᐊᒃᓴᖃᓐᖏᑦᑐᑦ ᑕᒪᑐᒪᓂ 
ᐅᓂᒃᑳᓕᐅᕐᕕᖕᒥ.  ᓯᕗᒃᑲᖅᑕᖅᑎᒋᔭᕗᑦ ᐅᓂᒃᑲᐅᑕᐅᔭᕆᐊᖃᖅᑐᓕᒫᓂᒃ ᐊᖑᒻᒪᑎᔪᖅ ᐅᓪᓗᒥᒧᑦ ᑎᑭᖢᒍ.  
ᑭᖑᓪᓕᖅᐹᖅᓯᐅᑎᓂᒃ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᒃ ᓴᖅᑭᑦᑎᔭᕆᐊᖃᕐᓂᐊᖅᑐᒍᑦ ᔫᓂ 30 ᑐᖔᓂ, ᒪᓕᒡᓗᒋᑦ 
ᓄᓇᕗᒻᒥ ᐆᒪᔪᕐᓂᒃ ᖃᐅᔨᓴᐅᑎᒃᓴᑦ ᑮᓇᐅᔭᖃᐅᑐᖃᕐᕕᖓᓐᓄᑦ ᐊᑐᐊᒐᖅ.  

 
ᐅᖃᖃᒋᔭᐅᓚᐅᖅᑐᖅ: ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 
ᐆᒧᖓ ᐋᖅᑭᒃᓱᖅᑕᑦ: ᓯᐊᔭ ᔅᐸᓐᓱ, ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ   
 

1 ᑎᑎᖅᑲᖁᑏᑦ ᖃᐅᔨᓴᖅᑕᐅᖏᓐᓇᖅᑐᑦ. 
                                            



ᐱᓕᕆᐊᑦ ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᑦ 
 
ᐱᓕᕆᐊᑉ ᓈᓴᐅᑖ:  2-12-14         ᖃᐅᔨᓴᐃᔨ: Wayne Lynch 
 
ᑕᐃᔭᐅᓂᖓ: ᓄᓇᕗᑦ ᓯᒡᔭᖓᓂ ᑭᓱᖃᕐᒪᖔᑕ ᖃᐅᔨᓴᐃᓂᖅ 
 
ᑮᓇᐅᔭᖃᖅᑎᑕᐅᓚᐅᖅᓯᒪᔪᖅ: 2012-2013 $75,000 
     
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑮᓇᐅᔭᖃᖅᑎᑕᖓ:   $75,000 
 
ᐱᓕᕆᐊᒃᓴᖅ ᑭᓱᓕᕆᖕᒪᖔᑦ ᓇᐃᓈᖅᓯᒪᔪᖅ: ᐱᓕᕆᐊᒃᓴᐅᑉ ᑐᕌᒐᒃᓴᓪᓗᐊᑕᖏᑦ ᐅᑯᐊ: 1) 
ᓇᓗᓇᐃᖅᓯᖁᓪᓗᒍ ᐊᒻᒪ ᑐᓴᒐᒃᓴᓂᒃ ᐱᖁᓪᓗᒋᑦ ᓄᓇᕗᒥ ᓯᒡᔭᖓᓂ ᑭᓱᖃᕐᒪᖔᑕ; 2)  
ᓇᓗᓇᐃᖅᓯᖁᓪᓗᒋᑦ ᐊᒻᒪ ᑎᑎᕋᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᖃᑎᖃᖃᑦᑕᕐᓂᒃᑯᑦ ᐊᒻᒪ 
ᓄᓇᓐᖑᐊᒧᐊᖅᑲᐃᓂᒃᑯᑦ ᐱᖃᑎᒋᔭᐅᓗᑎᒃ ᓄᓇᓕᖕᓂᕐᒥᐅᑦ; 3) ᓴᓇᖁᓪᓗᒋᑦ ᐊᑐᖅᑕᐅᔪᓐᓇᖅᑐᓂᒃ 
ᖃᕆᑕᐅᔭᒃᑯᑦ ᑐᓴᒐᒃᓴᖏᓐᓂᒃ ᓯᒡᔭᖓᓂ ᑭᓱᖃᕐᒪᖔᑦ; 4)  ᐱᓗᑎᒃ ᑐᓴᒐᒃᓴᓂᒃ ᐱᔭᐅᓯᒪᖏᑦᑐᓂᒃ ᐊᒻᒪ 
ᖃᐅᔨᒋᐊᕐᓗᑎᒃ ᓯᕗᓂᒃᓴᒥ ᑭᓱᓂᒃ ᖃᐅᔨᓴᐃᔭᕆᐊᖃᕐᒪᖔᑕ; ᐊᒻᒪᓗ 5) ᓴᓇᓗᑎᒃ ᐅᓂᒃᑳᓕᐊᓂᒃ 
ᐱᖃᓯᐅᔾᔨᓯᒪᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᑭᒡᓕᓯᓂᐊᖅᑎᑦ ᖃᐅᔨᒪᓂᕆᔭᖏᓐᓂᒃ. 
 
ᑮᓇᐅᔭᓕᕆᔾᔪᑎᓄᑦ ᐅᓂᒃᑳᓕᐊᑦ:   
 

ᑮᓇᐅᔭᑦ ᐱᔭᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓂᑦ: 

$ 75,000 

ᖃᑦᓯᐅᓂᖏᑦ ᐊᓯᖏᓐᓂᑦ ᐱᔭᐅᔪᑦ: $ 151,200 
ᑲᑎᑕᐃᓐᓇᕆᓗᒋᑦ: $ 226,200 
ᐊᑭᓕᐅᑕᐅᔪᑦ: $ 226,200 
ᐊᔾᔨᒌᖏᓐᓂᖓ $ 0 

($0 ᐅᑎᖅᑎᑕᐅᔭᕆᐊᓕᑦ) 
 
ᐅᖃᐅᓯᒃᓴᑦ:  ᖃᐅᔨᓴᖅᑎ ᖃᐅᔨᓴᐃᓚᐅᖅᓯᒪᔪᖅ ᐊᐅᓱᐃᑦᑐᕐᒥ 2012-ᖑᑎᓪᓗᒍ.  9-ᓂᒃ 
ᐊᐱᖅᓱᑲᑕᓚᐅᖅᑐᖅ ᐊᒻᒪ ᐊᐱᖅᓱᖅᑕᐅᔪᑦ ᐊᒃᓱᐊᓗᒃ ᖃᐅᔨᒪᓂᖃᓚᐅᖅᑐᑦ.  ᑐᓴᒐᒃᓴᑦ 
ᐃᓕᐅᖅᑲᖅᑕᐅᓂᖏᑦ, ᓇᓗᓇᐃᖅᑕᐅᓂᖏᑦ, ᐋᖅᑭᒡᓱᖅᑕᐅᓂᖏᑦ ᐊᒻᒪ ᓄᓇᓐᖑᐊᒧᐊᖅᑲᐃᓂᖅ ᓱᓕ 
ᐱᓕᕆᔭᐅᓪᓗᓂ.  ᑐᓴᒐᒃᓴᓂᒃ ᓄᐊᑦᓯᓂᖅ ᐱᒋᐊᓛᖅᑐᓂᖅ ᐸᖕᓂᖅᑑᕐᒥ ᕖᕝᕗᐊᕆ 2013−ᖑᓕᖅᐸᑦ. 
 
ᐊᑐᓕᖁᔭᓕᐊᑦ: 
 

1. ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐊᑐᓕᖁᔭᓕᐊᒃᓴᒥᒃ ᑕᕝᕙᓂ 
ᐅᓂᒃᑳᓕᐊᓄᑦ ᐱᑕᖃᖏᑦᑐᑦ.  ᐱᓕᕆᐊᒧᑦ ᓯᕗᓕᖅᑎᒋᔭᐅᔪᖅ ᐊᖑᒻᒪᑎᑦᓯᐊᕐᒪᑦ 
ᐅᓂᒃᑳᓕᐊᕆᔭᐅᔭᕆᐊᖃᖅᑐᓄᑦ ᐅᓪᓗᒥᒧᑦ ᑎᑭᓪᓗᒍ.  ᑭᖑᓪᓕᖅᐹᖅᓯᐅᑎ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐊᖅ ᐱᔭᐅᓯᒪᔭᕆᐊᖃᕐᓂᐊᖅᑐᖅ ᔫᓂ 30−ᒥ ᒪᓕᒡᓗᒋᑦ ᓄᓇᕗᒥ ᐅᒪᔪᓂᒃ ᖃᐅᔨᓴᕈᑎᒃᓴᑦ 
ᐸᐸᑕᐅᔪᑦ ᐊᑐᐊᒐᖏᑦ. 

 
ᑐᓴᕆᐊᕐᕕᐅᔪᖅ: ᐲᑕ ᑭᑦ, ᐅᒪᔪᓕᕆᔨ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
 
ᑎᑎᕋᖅᑐᖅ: ᓯᐊᔭ ᓯᐱᐊᓐᓱ, ᓄᓇᒥᐅᑕᓂᒃ ᐅᒪᔪᓕᕆᔨ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
 



ᐱᓕᕆᐊᑦ ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᑦ 
 
ᐱᓕᕆᐊᑉ ᓈᓴᐅᑖ: 3-10-10         ᖃᐅᔨᓴᐃᔨ:  Margaret Treble 
 
ᑕᐃᔭᐅᓂᖓ:  ᐊᔾᔨᒌᖏᑦᑐᓂᒃ ᐅᒪᔪᓂᒃ ᖃᐅᔨᓴᐃᓂᖅ ᓈᓴᐃᓗᑎᒃ ᑕᐅᕙᓂ NAFO 0A ᐊᒻᒪ SFA 1 
 
ᑮᓇᐅᔭᖃᖅᑎᑕᐅᓚᐅᖅᓯᒪᔪᖅ: 2010-2013 $75,000 (ᐊᕐᕌᒍᑕᒫᓐ ᐊᕐᕌᒍᓄᑦ ᐱᖓᓱᓄᑦ) 
    2006-2009 $75,000 (ᐊᕐᕌᒍᑕᒫᓐ ᐊᕐᕌᒍᓄᑦ ᐱᖓᓱᓄᑦ) 
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑮᓇᐅᔭᖃᖅᑎᑕᖓ:   $75,000 
 
ᐱᓕᕆᐊᒃᓴᖅ ᑭᓱᓕᕆᖕᒪᖔᑦ ᓇᐃᓈᖅᓯᒪᔪᖅ: ᐱᓕᕆᐊᒃᓴᐅᑉ ᑐᕌᒐᒃᓴᓪᓗᐊᑕᖏᑦ ᐅᑯᐊ: 1) ᓄᐊᑦᓯᓗᑎᒃ 
ᑐᓴᒐᒃᓴᓂᒃ ᐱᔭᐅᔭᕆᐊᓕᖕᓂᒃ ᓴᓇᖁᓪᓗᒋᑦ ᐅᑭᐅᖏᑦ ᖃᓄᐃᓕᖓᖕᒪᖔᑕ, ᐅᓄᕐᓂᖏᓐᓄᑦ 
ᒥᒃᓴᐅᓴᒃᑕᐅᓯᒪᔪᑦ, ᖃᓄᕐᓗ ᐊᒃᑎᒋᖕᒪᖔᑕ ᓇᔪᒐᖓᓂ, ᐊᒻᒪ ᖃᓕᕋᓕᒃᑕᐅᖃᑦᑕᖅᑐᑦ, ᐊᒻᒪ 
ᑭᖑᒃᐸᒃᑕᐅᖃᑦᑕᖅᑐᑦ; 2) ᑎᑎᕋᖅᑕᐅᓗᑎᒃ ᐅᓄᕐᓂᖏᑦ ᐱᔭᐅᔪᑦ ᐊᒻᒪ ᓄᐊᑕᐅᓗᑎᒃ ᑎᑎᕋᖅᑕᐅᓗᑎᒃ 
ᑕᑭᓂᖏᑦ ᐅᖁᒪᐃᓐᓂᖏᑦ ᐊᒻᒪ ᐊᓯᖏᑦ ᓂᐅᕐᕈᑎᒃᓴᓕᒫᑦ ᐊᒻᒪ ᓂᐅᕐᕈᑎᒃᓴᐅᖏᑦᑐᑦ ᐅᒪᔪᖅᑕᐅᔪᑦ 
ᑎᑎᕋᖅᑕᐅᔪᐃᓐᓇᐅᓗᑎᒃ ᐊᒻᒪᓗ 3) ᓄᐊᑦᓯᓗᑎᒃ ᑐᓴᒐᒃᓴᓂᒃ ᐃᒪᕐᒥᐅᑕᑦ ᐱᔭᐅᔪᑦ ᖃᓄᐃᓕᖓᖕᒪᖔᑕ 
ᐊᑐᓂ ᖃᓕᕋᓕᖕᓂᐊᕐᕕᐅᔪᓂ. 
ᑮᓇᐅᔭᓕᕆᔾᔪᑎᓄᑦ ᐅᓂᒃᑳᓕᐊᑦ:   
 

ᑮᓇᐅᔭᑦ ᐱᔭᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓂᑦ: 

$ 75,000 

ᖃᑦᓯᐅᓂᖏᑦ ᐊᓯᖏᓐᓂᑦ ᐱᔭᐅᔪᑦ: $ 675,000 
ᑲᑎᑕᐃᓐᓇᕆᓗᒋᑦ: $ 750,000 
ᐊᑭᓕᐅᑕᐅᔪᑦ: $ 649,112.48 
ᐊᔾᔨᒌᖏᓐᓂᖓ +$ 100,887.52 

($0 ᐅᑎᖅᑎᑕᐅᔭᕆᐊᓕᑦ) 
 
ᐅᖃᐅᓯᒃᓴᑦ:  ᐊᑯᓐᓂᖅᓱᖅᑐᒃᑯᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖅ ᓇᓗᓇᐃᖅᓯᕗᖅ ᑮᓇᐅᔭᖅᑐᕈᑎᒃᓴᖏᑦ 
ᐋᖅᑭᒋᐊᖅᑕᐅᓚᐅᕐᒪᑕ ᑐᓐᖓᕕᒋᔭᐅᓪᓗᑎᒃ ᐃᓄᐃᓴᒡᓕᒋᐊᖅᑕᐅᓂᖓᓄᑦ ᑮᓇᐅᔭᑦ ᐃᑲᔪᕈᑎᐅᒧᑦ 
ᐃᒪᕐᒥᐅᑕᓕᕆᔨᒃᑯᓐᓂᑦ.  ᒫᓐᓇᐅᔪᖅ ᐊᒥᐊᒃᑯᖃᖅᑐᑦ ᐊᑐᕈᒫᖅᑕᖏᑕ; ᑭᓯᐊᓂᓕ, ᐃᓘᓐᓇᖏᑦ ᓱᓕ 
ᐃᖅᑲᓇᐃᔭᖅᑎᐅᓚᐅᖅᑐᑦ ᐊᑭᓕᖅᑕᐅᓯᒪᖏᒻᒪᑕ.  ᖃᐅᔨᓴᒐᒃᓴᓂᒃ ᐃᓚᓐᖓᖅᑎᒋᒋᐊᓕᓚᐅᖅᑐᑦ 
ᐱᒋᐊᖅᑎᓪᓗᒍ ᓯᑎᐱᕆ 29th, 2012. ᐊᓄᕆᒧᑦ, ᖃᐅᔨᓴᖅᑕᐅᔪᒃᓴᑦ ᒪᓕᒐᖓᑦ 
ᐋᖅᑭᒋᐊᖅᑕᐅᔭᕆᐊᖃᓚᐅᖅᑐᖅ 81-ᖑᔪᑦ 91−ᓂ ᖃᐅᔨᓴᐃᕕᒃᓴᓂ ᐃᖅᑲᓇᐃᖅᑕᐅᓚᐅᖅᑐᑦ 
ᐅᐊᖕᓇᖅᐸᓯᐊᓂ NAFO 0A ᐊᒻᒪ 13−ᖑᔪᑦ 22−ᓂᑦ ᐱᔭᕇᖅᑕᐅᓚᐅᖅᑐᑦ ᓂᒋᐊᓂ NAFO 0A.  
ᖃᓕᕋᓕᖕᓂᒃ ᐊᒃᑑᑎᓂᒃ ᐱᓚᐅᖅᑐᑦ, ᐃᖅᑲᕐᒥᐅᑕᑦ ᐱᕈᖅᑐᑦ, snails, sponges ᐊᒻᒪ ᐊᔭᐅᑉᐱᐊᑦ 
ᓄᐊᑕᐅᓚᐅᖅᑐᑦ ᓇᓗᓇᐃᖅᑕᐅᓂᐊᕐᒪᑕ ᐊᒻᒪ ᓴᖅᐱᖏᑦ ᐃᓚᓐᖓᖅᑎᖅᑕᐅᓪᓗᑎᒃ ᖃᓕᕋᓕᒃᑕᐅᔪᑦ ᐊᒻᒪ 
ᐅᒐᐃᑦ ᖃᐅᔨᓴᖅᑕᐅᓂᐊᕐᒪᑕ.  ᕿᒥᕐᕈᓇᐃᓯᒋᐊᕐᓂᐊᖅᑐᑦ ᓂᕆᐅᒃᑐᓪᓗ ᖃᐅᔨᔭᐅᔪᓂᒃ ᐱᓂᐊᖅᑐᒋᓪᓗᑎᒃ 
ᔫᓂ 2013−ᒥ.  ᐊᕐᕕᖕᓂᒃ/ᕿᓚᓗᒐᕐᓂᒃ  ᑕᑯᔭᕌᖓᒥᒃ ᑎᑎᕋᖃᑦᑕᓚᐅᖅᑐᑦ.  ᐋᕐᓗᖕᓂᒡᓗ ᑕᑯᓚᐅᖅᑐᑦ 
ᓂᒋᖅᐸᓯᐊᓂ Devon Island. 
 
ᐊᑐᓕᖁᔭᓕᐊᑦ: 
 
 

1. ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐊᑐᓕᖁᔭᓕᐊᒃᓴᒥᒃ ᑕᕝᕙᓂ 
ᐅᓂᒃᑳᓕᐊᓄᑦ ᐱᑕᖃᖏᑦᑐᑦ.  ᐱᓕᕆᐊᒧᑦ ᓯᕗᓕᖅᑎᒋᔭᐅᔪᖅ ᐊᖑᒻᒪᑎᑦᓯᐊᕐᒪᑦ 
ᐅᓂᒃᑳᓕᐊᕆᔭᐅᔭᕆᐊᖃᖅᑐᓄᑦ ᐅᓪᓗᒥᒧᑦ ᑎᑭᓪᓗᒍ.  ᑭᖑᓪᓕᖅᐹᖅᓯᐅᑎ ᑮᓇᐅᔭᓕᕆᓂᕐᒧᑦ 



ᐅᓂᒃᑳᓕᐊᖅ ᐱᔭᐅᓯᒪᔭᕆᐊᖃᕐᓂᐊᖅᑐᖅ ᔫᓂ 30−ᒥ ᒪᓕᒡᓗᒋᑦ ᓄᓇᕗᒥ ᐅᒪᔪᓂᒃ ᖃᐅᔨᓴᕈᑎᒃᓴᑦ 
ᐸᐸᑕᐅᔪᑦ ᐊᑐᐊᒐᖏᑦ. 

 
ᑐᓴᕆᐊᕐᕕᐅᔪᖅ: ᐲᑕ ᑭᑦ, ᐅᒪᔪᓕᕆᔨ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
 
ᑎᑎᕋᖅᑐᖅ: ᓯᐊᔭ ᓯᐱᐊᓐᓱ, ᓄᓇᒥᐅᑕᓂᒃ ᐅᒪᔪᓕᕆᔨ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 



ᐱᓕᕆᐊᑦ ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᑦ 
 
ᐱᓕᕆᐊᑉ ᓈᓴᐅᑖ:  3-12-02         ᖃᐅᔨᓴᐃᔨ: Steve Ferguson 
 
ᑕᐃᔭᐅᓂᖓ: ᐊᕐᕕᑦ ᓄᒃᑕᕐᓂᖏᑦ ᐊᒻᒪ ᓇᔪᒐᖏᑦ 
 
ᑮᓇᐅᔭᖃᖅᑎᑕᐅᓚᐅᖅᓯᒪᔪᖅ: 2012-2013 $50,000 
     
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑮᓇᐅᔭᖃᖅᑎᑕᖓ:   $50,000 
 
ᐱᓕᕆᐊᒃᓴᖅ ᑭᓱᓕᕆᖕᒪᖔᑦ ᓇᐃᓈᖅᓯᒪᔪᖅ: ᐱᓕᕆᐊᒃᓴᐅᑉ ᑐᕌᒐᒃᓴᓪᓗᐊᑕᖏᑦ ᐅᑯᐊ: 1) 
ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᑎᓕᖕᓂᒃ ᐃᓕᓯᓗᑎᒃ ᐊᒻᒪ ᓂᐱᓕᐅᕈᑎᓂᒃ ᐊᖅᑲᐅᒪᓂᖏᓐᓄᑦ ᐃᓕᓯᓗᑎᒃ 
ᐊᕐᕕᖕᓄᑦ ᓯᑯᓯᓛᒥ ᐊᒻᒪ ᑎᓄᔾᔨᕕᖕᒥ; 2) ᓄᐊᑦᓯᓗᑎᒃ ᐊᕐᕕᑦ ᐃᓚᓐᖓᖅᑎᖅᑕᐅᓗᑎᒃ ᖃᐅᔨᓴᒐᒃᓴᓂᒃ 
ᐃᓕᐅᖅᑲᐃᕕᐅᑎᓪᓗᒋᑦ; 3) ᓄᐊᑦᓯᓗᑎᒃ ᓇᓃᓐᓂᖏᓐᓄᑦ ᑐᓴᒐᒃᓴᓂᒃ ᐃᓕᐅᖅᑲᐃᕕᐅᓂᖏᑎᒍᑦ 
ᓄᓇᓐᖑᐊᒧᐊᖅᑲᖅᑕᐅᓂᐊᕐᒪᑕ; 4) ᓄᐊᑦᓯᓗᑎᒃ ᐊᖅᑲᐅᒪᓂᖏᓐᓄᑦ ᑐᓴᒐᒃᓴᓂᒃ ᖃᐅᔨᓴᖅᑕᐅᓂᐊᕐᒪᑕ 
ᖃᓄᖅ ᐊᑯᓂᐅᑎᒋᔪᖅ ᐊᖅᑲᐅᒪᖏᑦᑑᕙᖕᒪᖔᑕ, ᐊᑯᓂᐅᓂᖓ ᐊᒻᒪ ᐊᑯᓚᐃᓐᓂᖓ ᐊᖅᑲᐅᒪᑎᓪᓗᒋᑦ; 
ᐊᒻᒪᓗ 5) ᓄᐊᑦᓯᓗᑎᒃ ᑐᓴᒐᒃᓴᓂᒃ ᐊᑑᑎᖃᖅᑐᓂᒃ ᓄᓇᓕᖕᓂᕐᒥᐅᓂᑦ ᐱᓪᓗᒋᑦ ᑕᑯᔭᐅᖃᑦᑕᖅᑐᑦ. 
 
ᑮᓇᐅᔭᓕᕆᔾᔪᑎᓄᑦ ᐅᓂᒃᑳᓕᐊᑦ:   
 

ᑮᓇᐅᔭᑦ ᐱᔭᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓂᑦ: 

$ 50,000 

ᖃᑦᓯᐅᓂᖏᑦ ᐊᓯᖏᓐᓂᑦ ᐱᔭᐅᔪᑦ: $ 124,000 
ᑲᑎᑕᐃᓐᓇᕆᓗᒋᑦ: $ 174,000 
ᐊᑭᓕᐅᑕᐅᔪᑦ: $ 93,400 
ᐊᔾᔨᒌᖏᓐᓂᖓ +$ 80,600 

($0 ᐅᑎᖅᑎᑕᐅᔭᕆᐊᓕᑦ) 
 
ᐅᖃᐅᓯᒃᓴᑦ:  ᐊᑯᓐᓂᖅᓱᖅᑐᒃᑯᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖓᑦ ᓇᓗᓇᐃᖅᓯᓯᒪᔪᑦ 
ᑮᓇᐅᔭᖅᑐᕈᑎᒃᓴᖏᑦ ᐊᒥᐊᒃᑯᖃᕐᓂᖏᓐᓂᒃ $80,600−ᓂᒃ ᑭᓯᐊᓂᓕ ᐊᑭᓕᕆᐊᖃᖅᑐᑦ ᓯᕗᕐᖓᒍᑦ ᓱᓕ 
ᐊᑭᓕᖅᑕᐅᓯᒪᖏᒻᒪᑕ ᖃᐅᔨᓴᖅᑕᐅᑎᓪᓗᒋᑦ ᐊᒻᒪ ᕿᒥᕐᕈᓇᒃᑕᐅᑎᓪᓗᒋᑦ ᐅᑯᓄᖓ  ARGOS ᑐᓴᒐᒃᓴᓂᒃ 
ᓄᐊᑦᓯᑎᓪᓗᒋᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᑎᖏᓐᓂᑦ.  (13−ᖑᔪᑦ) 20−ᓂᑦ ᓈᓚᐅᓯᖅᑕᐅᓚᐅᖅᑐᑦ 
ᐊᕐᕌᒍᐊᓂ 2012 ᓱᓕ ᑐᓴᖅᓴᐅᖃᑦᑕᖅᑐᑦ.  7−ᖑᔪᑦ ᐃᓕᔭᐅᓯᒪᔪᑦ ᑐᓴᖅᓴᐅᔪᓐᓃᖅᑐᑦ ᐅᓪᓗᓄᑦ 164-ᓄᑦ 
ᑐᓴᖅᓴᐅᓪᓗᑎᒃ ᓄᐊᑦᓯᕝᕕᐅᓪᓗᑎᒃ ᑐᓴᒐᒃᓴᓂᒃ.  ᐊᖅᑲᐅᒪᓂᖏᓐᓄᑦ ᑐᓴᒐᒃᓴᑦ ᓱᓕ ᕿᒥᕐᕈᓇᒃᑕᐅᔪᑦ. 
ᐃᓘᓐᓇᖏᑦ ᐊᑕᐅᓯᖅ ᑭᓯᐊᓂ ᐊᕐᕕᑦ ᓈᓚᐅᓯᖅᑕᐅᓚᐅᖅᑐᑦ ᑎᓄᔾᔨᕕᖕᒦᖏᓐᓇᓚᐅᖅᑐᑦ ᐊᐅᔭᒃᑯᑦ 
ᑲᖏᖅᑐᒥ ᑕᐅᕙᓂ ᐊᒻᒪ ᐅᑭᐊᒃᓵᒃᑯᑦ ᐊᐅᓪᓚᖅᐸᓪᓕᐊᓕᓚᐅᖅᑐᑦ ᐱᖓᔪᖓᓐᓂ ᐱᓇᓱᐊᕈᓯᕐᒥ ᓄᕕᐱᕆᒥ. 
 
ᐊᑐᓕᖁᔭᓕᐊᑦ: 
 

1. ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐊᑐᓕᖁᔭᓕᐊᒃᓴᒥᒃ ᑕᕝᕙᓂ 
ᐅᓂᒃᑳᓕᐊᓄᑦ ᐱᑕᖃᖏᑦᑐᑦ.  ᐱᓕᕆᐊᒧᑦ ᓯᕗᓕᖅᑎᒋᔭᐅᔪᖅ ᐊᖑᒻᒪᑎᑦᓯᐊᕐᒪᑦ 
ᐅᓂᒃᑳᓕᐊᕆᔭᐅᔭᕆᐊᖃᖅᑐᓄᑦ ᐅᓪᓗᒥᒧᑦ ᑎᑭᓪᓗᒍ.  ᑭᖑᓪᓕᖅᐹᖅᓯᐅᑎ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐊᖅ ᐱᔭᐅᓯᒪᔭᕆᐊᖃᕐᓂᐊᖅᑐᖅ ᔫᓂ 30−ᒥ ᒪᓕᒡᓗᒋᑦ ᓄᓇᕗᒥ ᐅᒪᔪᓂᒃ ᖃᐅᔨᓴᕈᑎᒃᓴᑦ 
ᐸᐸᑕᐅᔪᑦ ᐊᑐᐊᒐᖏᑦ. 

 
ᑐᓴᕆᐊᕐᕕᐅᔪᖅ: ᐲᑕ ᑭᑦ, ᐅᒪᔪᓕᕆᔨ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 



 
ᑎᑎᕋᖅᑐᖅ: ᓯᐊᔭ ᓯᐱᐊᓐᓱ, ᓄᓇᒥᐅᑕᓂᒃ ᐅᒪᔪᓕᕆᔨ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 



ᐱᓕᕆᐊᑦ ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᑦ 
 
ᐱᓕᕆᐊᑉ ᓈᓴᐅᑖ:  3-12-07         ᖃᐅᔨᓴᐃᔨ: Jason Hamilton 
 
ᑕᐃᔭᐅᓂᖓ: Foxe Basin Walrus Survey 
 
ᑮᓇᐅᔭᖃᖅᑎᑕᐅᓚᐅᖅᓯᒪᔪᖅ: 2012-2013 $60,000 
    2011/2012 $60,000 
    2010/2011 $60,000 
 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑮᓇᐅᔭᖃᖅᑎᑕᖓ:   $60,000 
 
ᐱᓕᕆᐊᒃᓴᖅ ᑭᓱᓕᕆᖕᒪᖔᑦ ᓇᐃᓈᖅᓯᒪᔪᖅ: ᐱᓕᕆᐊᒃᓴᐅᑉ ᑐᕌᒐᒃᓴᓪᓗᐊᑕᖓ ᐃᒪᐃᓕᐅᖁᓪᓄᓗᒍ: 1) 
ᓴᓇᖁᓪᓗᒋᑦ ᓈᓴᐃᓂᕐᒧᑦ ᓴᓇᒪᓂᐅᓂᐊᖅᑐᒥᒃ ᐊᖏᖅᑕᐅᓯᒪᓗᓂ ᐃᒡᓗᓕᖕᒥᑦ ᐊᒻᒪ ᓴᓂᕋᔭᖕᒥᑦ 
ᐊᖑᓇᓱᒃᑐᓕᕆᔨᒃᑯᖏᓐᓄᑦ; 2) ᖃᖓᑕᓲᒃᑯᑦ ᓈᓴᐃᓗᑎᒃ ᖁᓚᐅᑕᐅᓗᑎᒃ ᖃᐅᔨᒪᔭᐅᔪᑦ ᐊᐃᕕᖃᕐᓂᖏᑦ 
ᓯᑯᓯᓛᒥ; ᐊᒻᒪᓗ 3) ᐅᓄᕐᓂᖏᓐᓄᑦ ᒥᒃᓴᐅᓴᒃᓯᓕᕐᓗᑎᒃ ᓯᑯᓯᓛᑉ ᐊᐃᕕᖏᓐᓂᒃ. 
 
ᑮᓇᐅᔭᓕᕆᔾᔪᑎᓄᑦ ᐅᓂᒃᑳᓕᐊᑦ:   
 

ᑮᓇᐅᔭᑦ ᐱᔭᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓂᑦ: 

$ 60,000 

ᖃᑦᓯᐅᓂᖏᑦ ᐊᓯᖏᓐᓂᑦ ᐱᔭᐅᔪᑦ: $ 106,370 
ᑲᑎᑕᐃᓐᓇᕆᓗᒋᑦ: $ 166,370 
ᐊᑭᓕᐅᑕᐅᔪᑦ: $ 25,000 
ᐊᔾᔨᒌᖏᓐᓂᖓ +$ 141,370 

($0 ᐅᑎᖅᑎᑕᐅᔭᕆᐊᓕᑦ) 
 
ᐅᖃᐅᓯᒃᓴᑦ: ᐊᑯᓐᓂᖅᓱᖅᑐᒃᑯᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ ᓇᓗᓇᐃᖅᓯᓯᒪᕗᑦ ᐊᔾᔨᒌᖏᓐᓂᕆᔭᖏᑦ 
ᐊᑐᕈᒫᖅᑕᖏᓐᓂ ᑮᓇᐅᔭᖅᑐᕈᑎᒃᓴᑦ ᓇᓗᓇᐃᖅᑕᐅᔪᓐᓇᖅᑐᑦ ᐱᓪᓗᒍ ᖃᐅᔨᓴᖅᑎᐅᔪᑦ ᐱᓚᐅᖏᒻᒪᑕ ᓱᓕ 
ᓇᓕᖅᑲᓂᒃ ᐊᑭᓕᕆᐊᓕᖕᓂᑦ ᐊᔾᔨᒌᖏᑦᑐᓂᑦ ᑳᓐᑐᕌᒃᑕᐅᓯᒪᓚᐅᖅᑐᓂᑦ.  ᖃᖓᑕᑲᑕᖃᑦᑕᓚᐅᖅᑐᑦ 
ᓈᓴᐃᓪᓗᑎᒃ ᐊᑯᓐᓂᐊᓂ ᐋᒡᒌᓯ 27 ᐊᒻᒪᓗ ᓯᑎᐱᕆ 6th, 2012 ᐊᐃᕕᕐᓂᒃ ᕿᓂᑲᑕᒡᖢᑎᒃ.  ᐊᐃᕕᑦ 
ᐊᔾᔨᓕᐅᖅᑕᐅᖃᑦᑕᓚᐅᖅᑐᑦ ᓯᑎᐱᕆ 4 ᐊᒻᒪᓗ 5, 2012−ᒥ.  ᖃᓂᖏᔭᖏᓐᓃᑦᑐᑦ  500 ᑕᑯᔭᐅᓚᐅᖅᑐᑦ. 
ᓂᕆᐅᒃᑐᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᓂᑯᑦ ᑐᓂᔭᐅᓂᐊᕐᓂᖏᓐᓂᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 
ᑎᒥᖁᑎᖏᓐᓄᑦ ᐱᒋᐊᓕᓵᖅᑎᓪᓗᒍ ᐊᕐᕌᒍᐊ  2013.  
 
ᐊᑐᓕᖁᔭᓕᐊᑦ: 
 

1. ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐊᑐᓕᖁᔭᓕᐊᒃᓴᒥᒃ ᑕᕝᕙᓂ 
ᐅᓂᒃᑳᓕᐊᓄᑦ ᐱᑕᖃᖏᑦᑐᑦ.  ᐱᓕᕆᐊᒧᑦ ᓯᕗᓕᖅᑎᒋᔭᐅᔪᖅ ᐊᖑᒻᒪᑎᑦᓯᐊᕐᒪᑦ 
ᐅᓂᒃᑳᓕᐊᕆᔭᐅᔭᕆᐊᖃᖅᑐᓄᑦ ᐅᓪᓗᒥᒧᑦ ᑎᑭᓪᓗᒍ.  ᑭᖑᓪᓕᖅᐹᖅᓯᐅᑎ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐊᖅ ᐱᔭᐅᓯᒪᔭᕆᐊᖃᕐᓂᐊᖅᑐᖅ ᔫᓂ 30−ᒥ ᒪᓕᒡᓗᒋᑦ ᓄᓇᕗᒥ ᐅᒪᔪᓂᒃ ᖃᐅᔨᓴᕈᑎᒃᓴᑦ 
ᐸᐸᑕᐅᔪᑦ ᐊᑐᐊᒐᖏᑦ. 

 
ᑐᓴᕆᐊᕐᕕᐅᔪᖅ: ᐲᑕ ᑭᑦ, ᐅᒪᔪᓕᕆᔨ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
 
ᑎᑎᕋᖅᑐᖅ: ᓯᐊᔭ ᓯᐱᐊᓐᓱ, ᓄᓇᒥᐅᑕᓂᒃ ᐅᒪᔪᓕᕆᔨ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
 



ᐱᓕᕆᐊᑉ ᐱᕙᓪᓕᐊᓂᖓᓐᓄᑦ ᐅᓂᒃᑳᑦ 
 
ᐱᓕᕆᐊᑉ ᓈᓴᐅᑖ:  3-12-14         ᖃᐅᔨᓴᖅᑎ: ᑭᒻᐳᓕ ᕼᐊᐅᓚᓐ 
 
ᑕᐃᒎᓯᐊ: ᖃᐅᔨᓴᖅᑕᐅᓂᖏᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᑕᒫᓂᕐᒥᐅᑕᑐᖃᐅᓐᖏᑦᑐᑦ ᐃᒪᕐᒥᐅᑕᐃᑦ. 
 
ᑮᓇᐅᔭᖃᖅᑎᑕᐅᕐᖓᓚᐅᖅᑐᖅ: 2012-2013 $75,000 
      
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ ᑮᓇᐅᔭᖃᖅᑎᑕᐅᓂᖓ:  $75,000 
 
ᐱᓕᕆᐊᑉ ᖃᓄᐃᑦᑐᓂᖓᓄᑦ ᐅᓂᒃᑳᑦ: ᐱᓕᕆᐊᖑᔪᖅ ᑐᕌᒐᖃᓪᓗᐊᑕᖃᖅᑐᖅ ᐅᑯᓂᖓ:  1) 
ᑕᒫᓂᕐᒥᐅᑕᑐᖃᐅᓐᖏᑦᑐᓂᒃ ᐃᒪᕐᒥᐅᑕᓂᒃ ᖃᐅᔨᓴᕐᓂᐅᖃᑦᑕᕐᓂᐊᖅᑐᓄᑦ ᑐᓐᖓᕕᒃᓴᓕᐅᕐᓗᑕ ᐊᒻᒪ 
ᖃᐅᔨᐅᑲᐅᑎᒋᔾᔪᑎᒃᓴᖏᓐᓂᒃ ᐋᖅᑭᒃᓯᓗᑕ; ᐊᒻᒪ 2) ᐊᕙᑎᓕᕆᓂᕐᒨᖓᔪᓂᒃ ᑎᑎᖅᑲᖁᑎᓂᒃ ᑐᓴᐅᒪᔾᔪᑎᓂᒡᓗ  
ᐋᖅᑭᒃᓱᐃᓗᑕ ᐱᔾᔪᑎᓕᖕᓂᒃ ᐆᒪᔪᑦ ᖃᓄᐃᓕᖓᖕᒪᖔᖏᓐᓂᒃ ᐊᒻᒪ ᑕᒪᒃᑯᐊ ᐊᑐᖅᑕᐅᖃᑦᑕᕐᓂᐊᕐᓗᑎᒃ 
ᓯᕗᓂᒃᓴᑦᑎᓐᓂ ᖃᓄᐃᑦᑐᑦ ᐅᓗᕆᐊᓇᕈᑕᐅᓇᔭᕐᒪᖔᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᒪᓕᒡᓗᒍ ᐊᒻᒪ ᐅᒥᐊᕐᔪᐊᑦ 
ᑕᒪᐅᓇ ᐊᖅᑯᓵᖃᑦᑕᖅᑐᑦ ᐅᓄᖅᓯᕙᓪᓕᐊᑎᓪᓗᒋᑦ.  
 
ᑮᓇᐅᔭᑦ ᐅᓂᒃᑳᖏᑦ:   
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ: $ 75,000 
ᐊᓯᖏᓐᓂᓐᖔᖅᑐᑦ: $ 283,000 
ᑲᑎᓪᓗᒋᑦ: $ 358,000 
ᑮᓇᐅᔭᖅᑐᕈᑏᑦ: $ 386,000 
ᐊᒥᐊᒃᑯᑦ: -$ 28,000 

($0 ᐅᑎᖅᑎᑕᒃᓴᑦ) 
 
ᐅᖃᐅᓯᒃᓴᑦ:  ᐊᑯᓐᓂᖅᓱᖅᑐᑦ ᑮᓇᐅᔭᑦ ᐅᓂᒃᑳᖏᑦ ᕿᒥᕐᕈᓪᓗᒋᑦ ᓇᓗᓇᕈᓐᓃᖅᑐᖅ ᐊᑐᕈᒫᕐᓂᐊᖅᑐᓃᑦᑐᑦ 
ᐊᔾᔨᒌᓐᖏᔾᔪᑎᖃᕐᓂᖏᓐᓂᒃ $56,000-ᑐᐃᓐᓇᕐᓂᒃ  ᓯᒡᔭᒥ ᓯᕕᖓᔮᕐᓂᖓ ᐃᖅᑲᓕᖕᒧᓐᖓᐅᔪᓂ ᐱᓕᕆᕝᕕᖏᓐᓂᑦ 
ᑮᓇᐅᔭᖅᑖᖅᑎᑕᐅᓚᐅᕐᓂᖏᓐᓄᑦ.  ᑖᒃᑯᓇᓐᖓᑦ $84,000-ᓂᒃ ᑲᑎᓕᒫᕐᓗᒋᑦ ᐱᑎᑕᐅᓂᐊᕋᓱᒋᓚᐅᕋᓗᐊᖅᑐᑦ.  
ᓯᑯᖃᓐᖏᑎᓪᓗᒍ ᖃᐅᔨᓴᐃᓚᐅᖅᑐᑦ ᐃᔨᒧᑦ ᑕᑯᒃᓴᐅᓐᖏᑦᑐᑦ ᐆᒪᔪᕐᓂᒃ ᐊᒻᒪ ᕿᒥᕐᓗᖃᓐᖏᑦᑐᓂᒃ ᐃᖅᑲᒥᐅᑕᑦ 
ᐆᒪᔪᕐᓂᒃ ᑰᒡᔪᐊᕌᓗᒃ ᒫᓂᑐᐸᒥ; ᐃᖃᓗᖕᓂ ᐊᒻᒪ ᑲᖏᖅᖢᒡᔪᐊᕐᒥ ᓄᓇᕗᒻᒥ; ᑕᐃᑲᓂᓗ Deception Bay ᑯᐸᐃᖕᒥ 
ᔪᓚᐃᒥ ᐊᐅᒡᒍᓯᒥᓗ 2011-ᖑᑎᓪᓗᒍ ᐊᒻᒪ 2012-ᖑᑎᓪᓗᒍ.  ᐃᓚᖏᑦ ᖃᐅᔨᓴᐃᕝᕕᐅᔪᒪᔫᒐᓗᐊᑦ 
ᑕᒃᓯᖃᑦᑕᓚᐅᕐᓂᖏᓐᓄᑦ ᐊᔾᔨᓕᐅᖅᓰᓐᓇᕈᓐᓇᓚᐅᓐᖏᑦᑐᒍᑦ ᐊᐅᓚᔫᓕᐅᖏᓐᓇᕈᓐᓇᓚᐅᓐᖏᖢᑕᓗ.  ᒪᐃᖑᓕᖅᑎᓪᓗᒍ 
ᓯᑰ ᐊᑖᓂ ᑖᒃᑯᐊ ᖃᐅᔨᓴᐃᕝᕕᒋᒃᑲᓐᓂᓚᐅᖅᑕᕗᑦ, ᖃᐅᔨᓴᖅᑕᐅᔪᒃᓴᓂᒡᓗ ᑲᑎᖅᓱᐃᓪᓗᑕ, ᐱᓐᖏᑕᑐᐊᕆᓪᓗᒍ 
ᑲᖏᖅᖢᒡᔪᐊᖅ (ᓯᑯᖓ ᓇᖏᐊᕐᓇᓗᐊᓚᐅᕐᓂᖓᓄᑦ).  ᖃᐅᔨᓵᖑᔪᒃᓴᓕᒫᑦ ᑲᑎᖅᓱᖅᑕᕗᑦ ᑭᓲᖕᒪᖔᖏᑦ 
ᓇᓗᓇᐃᔭᖅᑕᐅᓂᐊᖅᑐᑦ ᐊᒻᒪ ᖃᐅᔨᓴᖅᑕᐅᓗᑎᒃ, ᖃᕆᓴᐅᔭᕐᒧᓪᓗ ᑎᑎᖅᑲᖁᑎᓕᒫᑦ ᑐᖅᑯᖅᑕᐅᕙ:ᓪᓕᐊᓗᑎᒃ.  
ᑰᒡᔪᐊᕌᓗᖕᒥ ᐅᒡᔪᖕᓇᖅᓯᐊᓚᐅᖅᑐᑦ ᐅᓗᕆᐊᓇᖅᓯᔾᔪᑕᐅᑐᐃᓐᓇᕆᐊᓕᖕᓂᒃ.      
 
ᐊᑐᓕᖁᔭᑦ:  
 

1. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐆᒪᔪᓕᕆᔨᖏᑦ ᐊᑐᓕᖁᔭᓕᐊᒃᓴᖃᓐᖏᑦᑐᑦ ᑕᒪᑐᒪᓂ 
ᐅᓂᒃᑳᓕᐅᕐᕕᖕᒥ.  ᓯᕗᒃᑲᖅᑕᖅᑎᒋᔭᕗᑦ ᐅᓂᒃᑲᐅᑕᐅᔭᕆᐊᖃᖅᑐᓕᒫᓂᒃ ᐊᖑᒻᒪᑎᔪᖅ ᐅᓪᓗᒥᒧᑦ ᑎᑭᖢᒍ.  
ᑭᖑᓪᓕᖅᐹᖅᓯᐅᑎᓂᒃ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᒃ ᓴᖅᑭᑦᑎᔭᕆᐊᖃᕐᓂᐊᖅᑐᒍᑦ ᔫᓂ 30 ᑐᖔᓂ, ᒪᓕᒡᓗᒋᑦ 
ᓄᓇᕗᒻᒥ ᐆᒪᔪᕐᓂᒃ ᖃᐅᔨᓴᐅᑎᒃᓴᑦ ᑮᓇᐅᔭᖃᐅᑐᖃᕐᕕᖓᓐᓄᑦ ᐊᑐᐊᒐᖅ.  

 
ᐅᖃᖃᒋᔭᐅᓚᐅᖅᑐᖅ: ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 
ᐆᒧᖓ ᐋᖅᑭᒃᓱᖅᑕᑦ: ᓯᐊᔭ ᔅᐸᓐᓱ, ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 



ᐱᓕᕆᐊᑉ ᐱᕙᓪᓕᐊᓂᖓᓐᓄᑦ ᐅᓂᒃᑳᑦ 
 
ᐱᓕᕆᐊᑉ ᓈᓴᐅᑖ:  4-10-03         ᖃᐅᔨᓴᖅᑎ: ᒍᕌᓐᑦ ᒋᐅᓪᑯᕋᐃᔅᑦ 
 
ᑕᐃᒎᓯᐊ: ᑎᖕᒥᐊᑦ ᐋᓐᓂᐊᓕᕈᑎᒋᕙᒃᑕᖏᑦ:  ᖃᐅᔨᓴᕐᓗᒋᑦ ᓄᓇᕗᒻᒥ ᒥᑏᑦ ᒪᓐᓂᓕᐅᕐᕕᒋᖃᑦᑕᖅᑕᖏᓐᓂ ᖃᓄᑎᒋ 
ᐋᓐᓂᐊᒧᑦ ᐊᒃᑐᖅᑕᐅᑎᒋᓯᒪᖕᒪᖔᖏᑦ ᐊᒻᒪ ᓇᓂ ᐋᓐᓂᐊᑖᕐᓂᖅᐹᖑᓯᒪᖕᒪᖔᖏᑦ. 
 
ᑮᓇᐅᔭᖃᖅᑎᑕᐅᕐᖓᓚᐅᖅᑐᖅ: 2010-2013 $55,000 (ᐊᕐᕌᒍᑕᒫᖅ ᐱᖓᓱᓄᑦ ᐊᕐᕌᒍᓄᑦ) 
     
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ ᑮᓇᐅᔭᖃᖅᑎᑕᐅᓂᖓ:  $55,000 
 
ᐱᓕᕆᐊᑉ ᖃᓄᐃᑦᑐᓂᖓᓄᑦ ᐅᓂᒃᑳᑦ: ᐱᓕᕆᐊᖑᔪᖅ ᑐᕌᒐᖃᓪᓗᐊᑕᖃᖅᑐᖅ ᐅᑯᓂᖓ: 1) ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᑐᕐᓗᑎᒃ ᑐᑭᓯᓇᓱᖕᓂᐊᖅᑐᑦ ᒫᓐᓇ ᐊᒻᒪ ᐃᒻᒪᑲᓐᓂᖅ ᖃᓄᑎᒋ ᑎᖕᒥᐊᑦ 
ᐋᓐᓂᐊᑖᕆᕙᒃᑕᖏᓐᓄᑦ ᐋᓐᓂᐊᑖᖅᓯᒪᑎᒋᖕᒪᖔᖏᑦ ᓄᓇᕗᒻᒥ ᑎᖕᒥᐊᑦ; 2) ᖃᐅᔨᓴᕐᓗᒋᑦ ᖃᓄᑎᒋ 
ᐊᒃᑐᖅᑕᐅᓯᒪᖕᒪᖔᖏᑦ ᒥᑏᑦ ᒪᓐᓂᓕᐅᖃᑦᑕᖅᑐᑦ ᒥᑎᕕᐅᑉ ᕿᑭᖅᑕᖓᓂ; 3) ᓄᓇᓕᖕᓂ ᑐᑦᑕᕐᕕᖃᕐᓗᑎᒃ 
ᖃᐅᔨᓴᐃᓗᑎᒃ ᒥᑏᑦ ᑯᒪᖃᐅᕐᓂᖏᓐᓂᒃ ᐋᓐᓂᐊᖃᕐᓂᖏᓐᓂᒡᓗ; 4) ᑐᓴᐅᒪᔾᔪᑎᓂᒃ ᑐᓂᓯᓗᑎᒃ ᓄᓇᓕᖕᓄᑦ 
ᐆᒪᔪᕐᓂᒡᓗ ᐊᐅᓚᑦᓯᔩᑦ ᑎᒥᖁᑎᖏᓐᓄᑦ ᑕᒪᒃᑯᐊ ᐊᑐᖅᑕᐅᓗᑎᒃ ᐃᓱᒪᒃᓴᖅᓯᐅᕈᑎᖃᖃᑦᑕᕈᓐᓇᕐᓂᐊᕐᒪᑕ; ᐊᒻᒪ 5) 
ᖃᐅᔨᓴᕐᓂᕕᓂᑐᖃᑦ ᑎᑎᖅᑲᖁᑎᖏᓐᓂᒃ ᐊᑐᕐᓗᑎᒃ ᖃᐅᔨᓴᐃᓗᑎᒃ ᖃᓄᑎᒋ ᓇᓄᐃᑦ ᒪᓐᓂᒃᑐᖃᑦᑕᖅᓯᒪᑎᒋᖕᒪᖔᖏᑦ 
ᒥᑎᕕᐅᑉ ᕿᑭᖅᑕᖓᓂ.   
 
ᑮᓇᐅᔭᑦ ᐅᓂᒃᑳᖏᑦ:   
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ: $ 55,000 
ᐊᓯᖏᓐᓂᓐᖔᖅᑐᑦ: $ 259,000 
ᑲᑎᓪᓗᒋᑦ: $ 314,000 
ᑮᓇᐅᔭᖅᑐᕈᑏᑦ: $ 314,033 
ᐊᒥᐊᒃᑯᑦ: +$ 33.00 

($0 ᐅᑎᖅᑎᑕᒃᓴᑦ) 
 
ᐅᖃᐅᓯᒃᓴᑦ: 2012-ᒥ, 12-ᖏᓐᓇᐅᓚᐅᖅᑐᑦ ᑐᖁᔪᕕᓃᑦ ᑎᑎᕋᐅᓯᕆᔭᐅᔪᑦ, ᐋᓐᓂᐊᒧᓪᓗ ᑐᖁᕙᓪᓕᐊᔪᑦ 
ᐅᓄᕈᓐᓃᖅᐹᓪᓕᖅᑐᓪᓚᕆᐊᓘᓚᐅᖅᖢᑎᒃ ᑕᐃᒪᓐᖓᓂᑦ 2006-ᒥᓂᑦ, ᑕᐃᔅᓱᒪᓂ 3,700-ᖏᓐᓃᑦᑐᑦ ᐊᕐᓇᕕᐊᑦ 
ᑐᖁᓂᕋᖅᑕᐅᓚᐅᖅᓯᒪᖕᒪᑕ ᐋᓐᓂᐊᒧᑦ.  ᑕᐃᒪᐃᒃᑲᓗᐊᖅᑎᓪᓗᒍ, ᒪᓐᓂᓕᐅᕐᕕᒃ ᑖᓐᓇ ᓱᕐᕋᓗᐊᖅᓯᒪᓐᖏᑦᑐᖅ.  
2012−ᒥ, ᑭᓐᖓᕐᓂ ᓄᓕᐊᔮᕇᑦ ᐅᓄᕐᓂᖏᑦ 2011-ᒥ ᐅᓄᕐᓂᕆᓚᐅᖅᑕᖏᓐᓂᒃ ᓇᓕᒧᓪᓗᐊᖃᖅᑐᑦ (ᐃᒻᒪᖄ 3600).  
ᐃᖃᓗᖕᓂ ᓄᓕᐊᔮᕇᑦ ᐅᓄᕐᓂᖏᑦ ᐊᖅᐸᖅᐹᓪᓕᖅᓯᒪᓕᖅᑐᑦ;  ᑕᐃᒪᐃᒃᑲᓗᐊᖅᑎᓪᓗᒍ, ᔪᓚᐃ 2012-ᒥ ᐃᖃᓗᐃᑦ 
ᑕᓯᐅᔭᖓ ᓯᑯᖃᓗᐊᕐᓂᖓᓄᑦ ᖃᐅᔨᓴᐃᑦᑎᐊᕈᓐᓇᓚᐅᓐᖏᑦᑐᒍᑦ.  ᐃᖃᓗᖕᓂ ᑭᓐᖓᕐᓂᓗ ᖃᐅᔨᓴᐃᓪᓗᑕ 
ᓇᓗᓇᕈᓐᓃᓚᐅᖅᑐᑦ ᒥᑏᑦ ᑎᖕᒥᐊᓄᑦ ᐋᓐᓂᐊᑖᕆᔭᐅᕙᒃᑐᓄᑦ ᐊᒃᑐᖅᑕᐅᓯᒪᓐᖏᑦᑐᑦ.  ᓇᐃᒡᓕᑎᖅᑕᐅᓚᐅᕐᒥᔪᑦ 
ᓇᓄᐃᑦ ᒥᑏᑦ ᒪᓐᓂᖏᓐᓂᒃ ᓂᕆᖃᑦᑕᕐᓂᕆᓚᐅᖅᑕᖏᑦ 1997-ᒥᑦ 2011-ᒧᑦ ᑎᑭᖢᒍ.  ᒪᓐᓂᓕᐅᕐᕖᑦ 
ᓂᕆᔭᐅᓂᖅᓴᐅᓯᒪᔪᐃᓐᓇᐃᑦ.  ᒪᓐᓂᓕᐅᕐᕖᑦ ᓇᓄᕐᓄᑦ ᐅᐸᒃᑕᐅᖃᑦᑕᖅᑐᑦ ᑕᑯᓐᓇᖅᖢᒋᑦ, 18 ᐳᓴᓐᑎᑦ 
ᓂᕆᔭᐅᖃᑦᑕᖅᑐᑦ, 65 ᐳᓴᓐᑎᖏᓐᓃᖢᑎᒃ ᓇᓄᕐᓄᑦ ᐅᐸᒃᑕᐅᓯᒪᕙᓗᓐᖏᑦᑐᑦ.  ᖃᐅᔨᓴᖅᑕᐅᓂᑯᕕᓃᑦ 
ᕿᒥᕐᕈᓇᒃᖢᑎᒃᑯᑦ ᒥᑎᕕᐅᑉ ᕿᑭᖅᑕᖓᓅᖃᑦᑕᖅᑐᑦ ᓇᓄᐃᑦ ᐅᓄᕐᓂᖅᓴᐅᖃᑦᑕᖅᑐᑦ ᓯᑯᕐᓗᒃᑎᓪᓗᒍ.  ᒫᔾᔨ 2013-
ᖑᓕᖅᐸᑦ ᑕᒪᒃᑯᐊ ᖃᐅᔨᔭᕗᑦ ᓄᓇᓕᖕᓄᑦ ᑐᓴᒐᒃᓴᓐᖑᖅᑎᑕᐅᓂᐊᖅᑐᑦ. 
 
ᐊᑐᓕᖁᔭᑦ:  
 

1. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐆᒪᔪᓕᕆᔨᖏᑦ ᐊᑐᓕᖁᔭᓕᐊᒃᓴᖃᓐᖏᑦᑐᑦ ᑕᒪᑐᒪᓂ 
ᐅᓂᒃᑳᓕᐅᕐᕕᖕᒥ.  ᓯᕗᒃᑲᖅᑕᖅᑎᒋᔭᕗᑦ ᐅᓂᒃᑲᐅᑕᐅᔭᕆᐊᖃᖅᑐᓕᒫᓂᒃ ᐊᖑᒻᒪᑎᔪᖅ ᐅᓪᓗᒥᒧᑦ ᑎᑭᖢᒍ.  
ᑭᖑᓪᓕᖅᐹᖅᓯᐅᑎᓂᒃ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᒃ ᓴᖅᑭᑦᑎᔭᕆᐊᖃᕐᓂᐊᖅᑐᒍᑦ ᔫᓂ 30 ᑐᖔᓂ, ᒪᓕᒡᓗᒋᑦ 
ᓄᓇᕗᒻᒥ ᐆᒪᔪᕐᓂᒃ ᖃᐅᔨᓴᐅᑎᒃᓴᑦ ᑮᓇᐅᔭᖃᐅᑐᖃᕐᕕᖓᓐᓄᑦ ᐊᑐᐊᒐᖅ.  

 
ᐅᖃᖃᒋᔭᐅᓚᐅᖅᑐᖅ: ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 



ᐆᒧᖓ ᐋᖅᑭᒃᓱᖅᑕᑦ: ᓯᐊᔭ ᔅᐸᓐᓱ, ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ   



ᐱᓕᕆᐊᑉ ᐱᕙᓪᓕᐊᓂᖓᓐᓄᑦ ᐅᓂᒃᑳᑦ 
 
ᐱᓕᕆᐊᑉ ᓈᓴᐅᑖ:  4-12-01         ᖃᐅᔨᓴᖅᑎ: ᐃᕚᓐ ᕆᑦᓱᑦᓴᓐ 
 
ᑕᐃᒎᓯᐊ: Viscount Melville ᓇᓄᐃᑦ ᐅᓄᕐᓂᖏᑦᑕ ᓇᓕᖅᑯᑕᖅᑕᐅᓯᒪᓂᖏᑦ 
 
ᑮᓇᐅᔭᖃᖅᑎᑕᐅᕐᖓᓚᐅᖅᑐᖅ: 2012-2013 $75,000 
     
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ ᑮᓇᐅᔭᖃᖅᑎᑕᐅᓂᖓ:  $75,000 
 
ᐱᓕᕆᐊᑉ ᖃᓄᐃᑦᑐᓂᖓᓄᑦ ᐅᓂᒃᑳᑦ: ᐱᓕᕆᐊᖑᔪᖅ ᑐᕌᒐᖃᓪᓗᐊᑕᖃᖅᑐᖅ ᐅᑯᓂᖓ: 1) ᓇᓄᐃᑦ ᖃᕐᔪᓕᖕᒧᑦ 
ᑲᑕᓲᒥᒃ ᐊᑐᕐᓗᑎᒃ ᖃᐅᔨᓴᖅᑕᐅᓂᖏᑦ-ᐱᔭᐅᒃᑲᓐᓂᖃᑦᑕᕐᓂᖏᑦ ᐊᒻᒪ ᒥᖅᓱᖏᑦᑎᒍᑦ ᖃᐅᔨᓴᖅᑕᐅᓗᑎᒃ 
ᑐᑭᓯᓇᓱᖕᓂᐊᕋᒥᒃ ᒫᓐᓇ ᓇᓄᐃᑦ ᐅᓄᕐᓂᖏᓐᓂᒃ ᐊᒻᒪ ᓇᐅᒃᑯᑦ ᐊᖅᑯᓵᖃᑦᑕᕐᒪᖔᖏᑦ Viscouns Melvill-ᒦᑦᑐᑦ.  2) 
Viscount Melvill-ᒦᑦᑐᑦ ᓇᓄᑦ ᐅᓄᕐᓂᖏᑦ ᓇᒧᑦ ᑭᒡᓕᖃᕐᓗᒍ ᐱᓱᑲᑕᖃᑦᑕᕐᒪᖔᖏᑦ; ᐊᒻᒪ 3) ᖃᐅᔨᓴᕐᓗᒋᑦ ᓇᓄᐃᑦ 
ᓇᔪᖃᑦᑕᖅᑕᖏᑦ ᓯᑰᑉ ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ. 
 
ᑮᓇᐅᔭᑦ ᐅᓂᒃᑳᖏᑦ: 
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ: $ 75,000 
ᐊᓯᖏᓐᓂᓐᖔᖅᑐᑦ: $ 537,900 
ᑲᑎᓪᓗᒋᑦ: $ 612,900 
ᑮᓇᐅᔭᖅᑐᕈᑏᑦ: $ 613,595 
ᐊᒥᐊᒃᑯᑦ: -$ 695.00 

($0 ᐅᑎᖅᑎᑕᒃᓴᑦ) 
 
ᐅᖃᐅᓯᒃᓴᑦ:  ᓯᕗᓪᓕᖅᐹᖑᓪᓗᒍ ᓇᓄᐃᑦ ᖃᕐᔪᓕᖕᒧᑦ ᑲᑕᓲᒥᒃ ᐊᑐᕐᓗᑎᒃ ᖃᐅᔨᓴᖅᑕᐅᓂᖏᑦ-
ᐱᔭᐅᒃᑲᓐᓂᖃᑦᑕᕐᓂᖏᓪᓗ ᐊᑐᖅᑕᐅᓚᐅᖅᑐᖅ ᑕᒪᓐᓇ ᐊᕐᕌᒍᓄᑦ ᐱᖓᓱᓄᑦ ᐱᓕᕆᐊᖑᓂᐊᖅᑎᓪᓗᒍ.  
ᖃᐅᔨᓴᐃᓯᒋᐊᓚᐅᖅᑐᑦ ᐊᐃᕐᕆᓕ 21−ᒥ ᐊᒻᒪ ᑕᒪᓐᓇ ᖃᐅᔨᓴᐃᓂᖓᑦ ᐃᓱᓕᕝᕕᖃᓚᐅᖅᖢᓂ ᒪᐃ 31−ᒥ.  
ᑲᑎᓕᒫᖅᖢᒋᑦ, 40 ᓇᓄᐃᑦ ᑕᖅᓴᓕᖅᑕᐅᓚᐅᖅᑐᑦ.  14 ᐊᕐᓇᓪᓗᑦ ᖁᖓᓯᕈᖅᑕᐅᓚᐅᖅᑐᑦ.  ᐱᖓᓱᓂᒃ ᐊᒃᖤᖕᓂᒃ 
ᑕᑯᓚᐅᖅᑐᒍᑦ ᐊᒻᒪ ᒪᕐᕉᖕᓂᒃ ᓇᓅᒐᓗᐊᖅᖢᑎᒃ ᐊᒃᖤᐅᓯᓐᓈᖅᑐᓂᒃ. 
 
ᐊᑐᓕᖁᔭᑦ:  
 

1. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐆᒪᔪᓕᕆᔨᖏᑦ ᐊᑐᓕᖁᔭᓕᐊᒃᓴᖃᓐᖏᑦᑐᑦ ᑕᒪᑐᒪᓂ 
ᐅᓂᒃᑳᓕᐅᕐᕕᖕᒥ.  ᓯᕗᒃᑲᖅᑕᖅᑎᒋᔭᕗᑦ ᐅᓂᒃᑲᐅᑕᐅᔭᕆᐊᖃᖅᑐᓕᒫᓂᒃ ᐊᖑᒻᒪᑎᔪᖅ ᐅᓪᓗᒥᒧᑦ ᑎᑭᖢᒍ.  
ᑭᖑᓪᓕᖅᐹᖅᓯᐅᑎᓂᒃ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᒃ ᓴᖅᑭᑦᑎᔭᕆᐊᖃᕐᓂᐊᖅᑐᒍᑦ ᔫᓂ 30 ᑐᖔᓂ, ᒪᓕᒡᓗᒋᑦ 
ᓄᓇᕗᒻᒥ ᐆᒪᔪᕐᓂᒃ ᖃᐅᔨᓴᐅᑎᒃᓴᑦ ᑮᓇᐅᔭᖃᐅᑐᖃᕐᕕᖓᓐᓄᑦ ᐊᑐᐊᒐᖅ.  

 
ᐅᖃᖃᒋᔭᐅᓚᐅᖅᑐᖅ: ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 
ᐆᒧᖓ ᐋᖅᑭᒃᓱᖅᑕᑦ: ᓯᐊᔭ ᔅᐸᓐᓱ, ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ   

